LLooka

Luke - in Hinglish

Chapters 24
Verses 1151
Text Hindi O.V. (1911), public domain

Script  Hinglish (English letters)
Hindi written in English letters, so you can read scripture
in Hindi without knowing the Devanagari script.

Read all 66 books online, free, in Hindi and Hinglish:

yeshuvachan.com/bible/


https://yeshuvachan.com/bible/

LOOka 1 Luke1

! Isliye ki bahuton ne un baton ko jo hamare beech mein hoti hain itihaas likhne mein haath lagaya
hai.

2 Jaisa ki unhonne jo pahile hi se in baton ke dekhne vale aur vachan ke sevak the ham tak

pahunchaya.

3 Isliye he shreemaan thiyuphilus mujhe bhi yah uchit maloom huaa ki un sab baton ka sampoorn

haal aarambh se theek theek jaanch karke unhein tere liye kramanusaar likhun.
4 Ki tu yah jaan le, ki ve batein jinki tu ne shiksha pai hai, kaisi atal hain.

® Yahudiyon ke raja herodes ke samay abiyyaah ke dal mein jakaryaah naam ka ek yajak tha, aur us

ki patni haroon ke vansh ki thi, jis ka naam ileeshiba tha.

® Aur ve donon Parmeshwar ke samhane dharmi the: aur Prabhu ki sari aagyaon aur vidhiyon par

nirdosh chalne vale the. Un ke koi bhi santaan na thi,
’ Kyonki ileeshiba baanjh thi, aur ve donon boodhe the.
8 Jab vah apne dalki pari par Parmeshwar ke samhane yajak ka kaam karta tha.

® To yajkon ki reeti ke anusaar uske naam par chitthi nikli, ki Prabhu ke mandir mein jakar dhoop

jalaye.
10" Aur dhoop jalane ke samay logon ki sari mandali bahar prarthana kar rahi thi.
1 Ki Prabhu ka ek swargadoot dhoop ki vedi ki dahini or khada huaa us ko dikhai diya.
12 Aur jakaryaah dekhkar ghabraya aur us par bada bhay chha gaya.

13 Parantu swargadoot ne us se kaha, he jakaryaah, bhaybheet na ho kyonki teri prarthana sun li
gai hai aur teri patni ileeshiba se tere liye ek putra utpann hoga, aur tu uska naam Yuhanna

rakhna.
14 Aur tujhe aanand aur harsh hoga: aur bahut log uske janm ke karan aanandit honge.

15 Kyonki vah Prabhu ke samhane mahaan hoga; aur dakhras aur madira kabhi na piyega; aur apni

mata ke garbh hi se pavitra aatma se paripoorn ho jayega.
16 Aur Israeliyon mein se bahuteron ko un ke Prabhu Parmeshwar ki or pherega.

7 Vah eliyyaah ki aatma aur samarth mein ho kar uske aage aage chalega, ki pitron ka man ladke
balon ki or pher de; aur aagya na manne valon ko dharmiyon ki samajh par laye; aur Prabhu ke

liye ek yogya praja taiyaar kare.

18 Jakaryaah ne swargadoot se poochha; yah main kaise janun? Kyonki main to boodha hoon; aur

meri patni bhi boodhi ho gai hai.



19 Swargadoot ne us ko uttar diya, ki main jibrail hoon, jo Parmeshwar ke samhane khada rahta

hoon; aur main tujh se batein karne aur tujhe yah susmachaar sunane ko bheja gaya hoon.

20 Aur dekh jis din tak ye batein poori na ho lein, us din tak tu maun rahega, aur bol na sakega,

isliye ki tu ne meri baton ki jo apne samay par poori hongi, prateeti na ki.

1 Aur log jakaryaah ki baat dekhte rahe aur achambha karne lage ki use mandir mein aisi der kyon

lagi?

22 JTab vah bahar aaya, to un se bol na saka: so ve jaan gaye, ki us ne mandir mein koi darshan paya

hai; aur vah un se sanket karta raha, aur goonga rah gaya.
23 Jab us ki seva ke din poore hue, to vah apne ghar chala gaya.

24 In dinon ke baad us ki patni ileeshiba garbhavti hui; aur paanch maheene tak apne aap ko yah
kah ke chhipaye rakha.

25 Ki manushyon mein mera apmaan door karne ke liye Prabhu ne in dinon mein kripa drishti

karke mere liye aisa kiya hai.

26 Chhathvein maheene mein Parmeshwar ki or se jibrail swargadoot galeel ke nasrat nagar mein

ek kunvari ke paas bheja gaya.

27 Jis ki mangni Yusuf naam Daud ke gharane ke ek puroosh se hui thi: us kunvari ka naam

Mariyam tha.

28 Aur swargadoot ne uske paas bheetar aakar kaha; aanand aur jay teri ho, jis par ishwar ka

anugrah huaa hai, Prabhu tere saath hai.
29 Vah us vachan se bahut ghabra gai, aur sochne lagi, ki yah kis prakaar ka abhivadan hai?

%0 Swargadoot ne us se kaha, he Mariyam; bhaybheet na ho, kyonki Parmeshwar ka anugrah tujh

par huaa hai.
31 Aur dekh, tu garbhavti hogi, aur tere ek putra utpann hoga; tu uska naam Yeshu rakhna.

%2 Vah mahaan hoga; aur parmapradhaan ka putra kahlayega; aur Prabhu Parmeshwar uske pita

Daud ka sinhasan us ko dega.
33 Aur vah Yakub ke gharane par sada rajya karega; aur uske rajya ka ant na hoga.
34 Mariyam ne swargadoot se kaha, yah kyonkar hoga? Main to puroosh ko janti hi nahi.

35 Swargadoot ne us ko uttar diya; ki pavitra aatma tujh par utrega, aur parmapradhaan ki samarth
tujh par chhaya karegi isliye vah pavitra jo utpann honevala hai, Parmeshwar ka putra

kahlayega.

36 Aur dekh, aur teri kutumbini ileeshiba ke bhi budhape mein putra honevala hai, yah uska, jo

baanjh kahlati thi chhathvan maheena hai.



37 Kyonki jo vachan Parmeshwar ki or se hota hai vah prabhavrihat nahi hota.

38 Mariyam ne kaha, dekh, main Prabhu ki dasi hoon, mujhe tere vachan ke anusaar ho: tab

swargadoot uske paas se chala gaya.
39 Un dinon mein Mariyam uthkar sheeghra hi pahadi desh mein Yahuda ke ek nagar ko gai.
40 Aur jakaryaah ke ghar mein jakar ileeshiba ko namaskaar kiya.

“1 Jyonhi ileeshiba ne Mariyam ka namaskaar suna, tyonhi bachcha uske pet mein uchhla, aur

ileeshiba pavitra aatma se paripoorn ho gai.

2 Aur us ne bade shabd se pukaar kar kaha, tu striyon mein dhanya hai, aur tere pet ka phal

dhanya hai.
43 Aur yah anugrah mujhe kahan se huaa, ki mere Prabhu ki mata mere paas aai?

44 Aur dekh jyonhi tere namaskaar ka shabd mere kanon mein pada tyonhi bachcha mere pet mein

aanand se uchhal pada.

5 Aur dhanya hai, vah jis ne vishwaas kiya ki jo batein Prabhu ki or se us se kahi gai, ve poori

hongi.
46 Tab Mariyam ne kaha, mera praan Prabhu ki badai karta hai.
47 Aur meri aatma mere uddhaar karne vale Parmeshwar se aanandit hui.

48 Kyonki us ne apni dasi ki deenta par drishti ki hai, isliye dekho, ab se sab yug yug ke log mujhe
dhanya kahenge.

49 Kyonki us shaktimaan ne mere liye bade bade kaam kiye hain, aur uska naam pavitra hai.

°0 Aur us ki daya un par, jo us se darte hain, peedhi se peedhi tak bani rahti hai.

°1 Us ne apna bhujbal dikhaya, aur jo apne aap ko bada samajhte the, unhein tittar-bittar kiya.
%2 Us ne balvanon ko sinhasnon se gira diya; aur deenon ko ooncha kiya.

%3 Us ne bhookhon ko achchhi vastuon se tript kiya, aur dhanvanon ko chhoochhe haath nikaal

diya.
>4 Us ne apne sevak Israel ko sambhaal liya.

%> Ki apni us daya ko smaran kare, jo Ibrahim aur uske vansh par sada rahegi, jaisa us ne hamare

baap-dadon se kaha tha.
%6 Mariyam lagbhag teen maheene uske saath rahkar apne ghar laut gai.
°7 Tab ileeshiba ke janne ka samay poora huaa, aur vah putra jani.

%8 Uske padosiyon aur kutumbiyon ne yah sun Kar, ki Prabhu ne us par badi daya ki hai, uske saath

aanandit hue.



9 Aur aisa huaa ki aathvein din ve balak ka khatna karne aaye aur uska naam uske pita ke naam par

jakaryaah rakhne lage.
60 Aur us ki mata ne uttar diya ki nahi; varan uska naam Yuhanna rakha jaye.
61 Aur unhonne us se kaha, tere kutumb mein kisi ka yah naam nahi.
%2 Tab unhonne uske pita se sanket karke poochha.

%3 Ki tu uska naam kya rakhna chahta hai? Aur us ne likhne ki patti mangakar likh diya, ki uska

naam Yuhanna hai: aur sabhon ne achambha kiya.

64 Tab uska munh aur jeebh turant khul gai; aur vah bolne aur Parmeshwar ka dhanyavaad karne

laga.

%5 Aur uske aas paas ke sab rahne valon par bhay chha gaya; aur un sab baton ki charcha yahoodiya

ke sare pahadi desh mein phail gai.

6 Aur sab sunne valon ne apne apne man mein vichaar karke kaha, yah balak kaisa hoga kyonki
Prabhu ka haath uske saath tha.

87 Aur uska pita jakaryaah pavitra aatma se paripoorn ho gaya, aur bhavishyadwavani karne laga.

%8 Ki Prabhu Israel ka Parmeshwar dhanya ho, ki us ne apne logon par drishti ki aur un ka

chhutkara kiya hai.
%9 Aur apne sevak Daud ke gharane mein hamare liye ek uddhaar ka seeng nikala.
70 Jaise us ne apne pavitra bhavishyadwaktaon ke dwara jo jagat ke aadi se hote aaye hain, kaha tha.
1 Arthaat hamare shatruon se, aur hamare sab bairiyon ke haath se hamara uddhaar kiya hai.
2 Ki hamare baap-dadon par daya karke apni pavitra vacha ka smaran kare.
3 Aur vah shapath jo us ne hamare pita Ibrahim se khai thi.
4 Ki vah hamein yah dega, ki ham apne shatruon ke haath se chhutkar.
> Uske samhane pavitrata aur dharmikta se jeevan bhar nidar rahkar us ki seva karte rahein.

6 Aur tu he balak, parmapradhaan ka bhavishyadwakta kahlayega, kyonki tu Prabhu ke maarg

taiyaar karne ke liye uske aage aage chalega,
7 Ki uske logon ko uddhaar ka gyaan de, jo un ke papon ki kshama se praapt hota hai.

8 Yah hamare Parmeshwar ki usi badi karoona se hoga; jis ke karan oopar se ham par bhor ka

prakaash uday hoga.

79 Ki andhakaar aur mrityu ki chhaya mein baithne valon ko jyoti de, aur hamare panvon ko kushal

ke maarg mein seedhe chalaye.



80 Aur vah balak badhta aur aatma mein balvant hota gaya, aur Israel par pragat hone ke din tak

janglon mein raha.



LOOka 2 Luke 2

! Un dinon mein augoostus kaisar ki or se aagya nikli, ki sare jagat ke logon ke naam likhe jayen.
2 Yah pahili naam likhai us samay hui, jab kviriniyus sooriya ka hakim tha.
% Aur sab log naam likhvane ke liye apne apne nagar ko gaye.

“ So Yusuf bhi isliye ki vah Daud ke gharane aur vansh ka tha, galeel ke nasrat nagar se yahoodiya

mein Daud ke nagar baitalham ko gaya.
® Ki apni mangetar Mariyam ke saath jo garbhavti thi naam likhvaye.
® Un ke vahan rahte hue uske janne ke din poore hue.

” Aur vah apna pahilautha putra jani aur use kapde mein lapetkar charni mein rakha: kyonki un ke

liye saraay mein jagah na thi.

8 Aur us desh mein kitne gaderiye the, jo raat ko maidaan mein rahkar apne jhund ka pahra dete
the.

® Aur Prabhu ka ek doot un ke paas aa khada huaa; aur Prabhu ka tej un ke charon or chamka, aur

ve bahut dar gaye.

10 Tab swargadoot ne un se kaha, mat daro; kyonki dekho main tumhein bade aanand ka

susmachaar sunata hoon jo sab logon ke liye hoga.
! Ki aaj Daud ke nagar mein tumhare liye ek uddharkarta janma hai, aur yahi Masih Prabhu hai.

12 Aur is ka tumhare liye yah pata hai, ki tum ek balak ko kapde mein lipta huaa aur charni mein

pada paoge.

13 Tab ekayek us swargadoot ke saath swargadooton ka dal Parmeshwar ki stuti karte hue aur yah
kahte dikhai diya.

14 Ki aakaash mein Parmeshwar ki mahima aur prithvi par un manushyon mein jinse vah prasann

hai shanti ho.

15 Jab swargadoot un ke paas se swarg ko chale gaye, to gaderiyon ne aapas mein kaha, aao, ham

baitalham jakar yah baat jo hui hai, aur jise Prabhu ne hamein bataya hai, dekhein.
16 Aur unhonne turant jakar Mariyam aur Yusuf ko aur charni mein us balak ko pada dekha.
7 Inhein dekhkar unhonne vah baat jo is balak ke vishay mein un se kahi gai thi, pragat ki.
18 Aur sab sunne valon ne un baton se jo gadiryon ne un se kahi aashcharya kiya.

19 Parantu Mariyam ye sab batein apne man mein rakhkar sochti rahi.



20 Aur gaderiye jaisa un se kaha gaya tha, vaisa hi sab sunkar aur dekhkar Parmeshwar ki mahima

aur stuti karte hue laut gaye.

21 Jab aath din poore hue, aur uske khatne ka samay aaya, to uska naam Yeshu rakha gaya, jo

swargadoot ne uske pet mein aane se pahile kaha tha.

%2 Aur jab Musa ki vyavastha ke anusaar un ke shuddh hone ke din poore hue to ve use Yerushalem

mein le gaye, ki Prabhu ke samne layen.

23 (jaisa ki Prabhu ki vyavastha mein likha hai ki har ek pahilautha Prabhu ke liye pavitra
thahrega).

24 Aur Prabhu ki vyavastha ke vachan ke anusaar pandukon ka ek joda, ya kabootar ke do bachche

la kar balidaan karein.

25 Aur dekho, Yerushalem mein Shamaun naam ek manushya tha, aur vah manushya dharmi aur

bhakt tha; aur Israel ki shanti ki baat joh raha tha, aur pavitra aatma us par tha.

26 Aur pavitra aatma se us ko chitavni hui thi, ki jab tak tu Prabhu ke Masih ko dekh ne lega, tak tak
mrityu ko na dekhega.

27 Aur vah aatma ke sikhane se mandir mein aaya; aur jab mata-pita us balak Yeshu ko bheetar laye,

ki uske liye vyavastha ki reeti ke anusaar karein.
28 To us ne use apni god mein liya aur Parmeshwar ka dhanyavaad karke kaha,
29 He swami, ab tu apne daas ko apne vachan ke anusaar shanti se vida karta hai.
30 Kyonki meri aankho ne tere uddhaar ko dekh liya hai.
31 Jise tu ne sab deshon ke logon ke samhane taiyaar kiya hai.
32 Ki vah anya jatiyon ko prakaash dene ke liye jyoti, aur tere nij log Israel ki mahima ho.
33 Aur uska pita aur us ki mata in baton se jo uske vishay mein kahi jati thi, aashcharya karte the.

34 Tab Shamaun ne un ko aasheesh dekar, us ki mata Mariyam se kaha; dekh, vah to Israel mein
bahuton ke girne, aur uthne ke liye, aur ek aisa chinh hone ke liye thahraya gaya hai, jis ke

virodh mein batein ki jayegi --

35 Varan tera praan bhi talvaar se vaar paar chhid jayega-- is se bahut hridyon ke vichaar pragat

honge.

%6 Aur asher ke gotra mein se hannaah naam phanooyel ki beti ek bhavishyadwaktin thi: vah bahut

boodhi thi, aur byaah hone ke baad saat varsh apne pati ke saath rah pai thi.

37 Vah chaurasi varsh se vidhva thi: aur mandir ko nahi chhodti thi par upvaas aur prarthana kar

karke raat-din upasna kiya karti thi.



38 Aur vah us ghadi vahan aakar Prabhu ka dhanyavaad karne lagi, aur un sabhon se, jo Yerushalem

ke chhutkare ki baat johte the, uske vishay mein batein karne lagi.

39 Aur jab ve Prabhu ki vyavastha ke anusaar sab kuchh nipta chuke to galeel mein apne nagar

nasrat ko phir chale gaye.

40 Aur balak badhta, aur balvant hota, aur buddhi se paripoorn hota gaya; aur Parmeshwar ka

anugrah us par tha.
41 Uske mata-pita prati varsh phasah ke parva mein Yerushalem ko jaya karte the.
42 Jab vah barah varsh ka huaa, to ve parva ki reeti ke anusaar Yerushalem ko gaye.

43 Aur jab ve un dinon ko poora karke lautne lage, to vah ladka Yeshu Yerushalem mein rah gaya;

aur yah uske mata-pita nahi jante the.

44 Ve yah samajhkar, ki vah aur yatriyon ke saath hoga, ek din ka padaav nikal gaye: aur use apne

kutumbiyon aur jaan-pahchanon mein dhoondhne lage.
4% Par jab nahi mila, to dhoondhte-dhoondhte Yerushalem ko phir laut gaye.

46 Aur teen din ke baad unhonne use mandir mein updeshkon ke beech mein baithe, un ki sunte

aur un se prashn karte hue paya.
47 Aur jitne us ki sun rahe the, ve sab us ki samajh aur uske uttaron se chakit the.

“8 Tab ve use dekhkar chakit hue aur us ki mata ne us se kaha; he putra, tu ne ham se kyon aisa

vyavhaar kiya? Dekh, tera pita aur main kudhte hue tujhe dhoondhte the.

%% Us ne un se kaha; tum mujhe kyon dhoondhte the? Kya nahi jante the, ki mujhe apne pita ke

bhavan mein hona avashya hai?
%0 Parantu jo baat us ne un se kahi, unhonne use nahi samjha.

°1 Tab vah un ke saath gaya, aur nasrat mein aaya, aur un ke vash mein raha; aur us ki mata ne ye

sab batein apne man mein rakhi.

2 Aur Yeshu buddhi aur deel-daul mein aur Parmeshwar aur manushyon ke anugrah mein badhta

gaya.



Looka 3 Luke 3

! Tibiriyus kaisar ke rajya ke pandrahvein varsh mein jab puntiyus peelatus yahoodiya ka hakim
tha, aur galeel mein herodes naam chauthai ka itooraiya, aur trakhoneetis mein, uska bhai

phileppus, aur abilene mein lisaniyaas chauthai ke raja the.

2 Aur jab hanna aur kaipha mahayajak the, us samay Parmeshwar ka vachan jangal mein jakaryaah

ke putra Yuhanna ke paas pahuncha.

® Aur vah yardan ke aas paas ke sare desh mein aakar, papon ki kshama ke liye man phiraav ke

baptisma ka prachaar karne laga.

4 Jaise yashayaah bhavishyadwakta ke kahe hue vachnon ki pustak mein likha hai, ki jangal mein ek

pukarne vale ka shabd ho raha he ki Prabhu ka maarg taiyaar karo, us ki sadkein seedhi banao.

® Har ek ghati bhar di jayegi, aur har ek pahaad aur teela neecha kiya jayega; aur jo tedha hai

seedha, aur jo ooncha neecha hai vah chauras maarg banega.
® Aur har prani Parmeshwar ke uddhaar ko dekhega.

’ Jo bheed ki bheed us se baptisma lene ko nikal kar aati thi, un se vah kahta tha; he saamp ke

bachchon, tumhein kis ne jata diya, ki aane vale krodh se bhago.

8 So man phiraav ke yogya phal lao: aur apne apne man mein yah na socho, ki hamara pita Ibrahim
hai; kyonki main tum se kahta hoon, ki Parmeshwar in pattharon se Ibrahim ke liye santaan

utpann kar sakta hai.

? Aur ab hi kulhada pedon ki jad par dhara hai, isliye jo jo ped achchha phal nahi lata, vah kata aur

aag mein jhonka jata hai.
10 Aur logon ne us se poochha, to ham kya karein?

1 Us ne unhein utar diya, ki jis ke paas do kurte hon vah uske saath jis ke paas nahi hain baant de

aur jis ke paas bhojan ho, vah bhi aisa hi kare.
12 Aur mahsool lene vale bhi baptisma lene aaye, aur us se poochha, ki he guru, ham kya karein?
13 Us ne un se kaha, jo tumhare liye thahraya gaya hai, us se adhik na lena.

14 Aur sipahiyon ne bhi us se yah poochha, ham kya karein? Us ne un se kaha, kisi par upadrav na

karna, aur na jhootha dosh lagana, aur apni majdoori par santosh karna.

15 Jab log aas lagaye hue the, aur sab apne apne man mein Yuhanna ke vishay mein vichaar kar rahe
the, ki kya yahi Masih to nahi hai.

16 To Yuhanna ne un sab se uttar mein kaha: ki main to tumhein pani se baptisma deta hoon,
parantu vah aanevala hai, jo mujh se shaktimaan hai; main to is yogya bhi nahi, ki uske jooton

ka bandh khol sakun, vah tumhein pavitra aatma aur aag se baptisma dega.



17 Uska soop, uske haath mein hai; aur vah apna khalihaan achchhi tarah se saaph karega; aur

gehun ko apne khatte mein ikattha karega, parantu bhoosi ko us aag mein jo bujhne ki nahi jala

dega.
18 So vah bahut si shiksha de dekar logon ko susmachaar sunata raha.

19 Parantu us ne chauthai desh ke raja herodes ko uske bhai phileppus ki patni herodiyaas ke

vishay, aur sab kukarmon ke vishay mein jo us ne kiye the, ulahna diya.

20 Isliye herodes ne un sab se badhkar yah kukarm bhi kiya, ki Yuhanna ko bandeegrih mein daal
diya.

21 Jab sab logon ne baptisma liya, aur Yeshu bhi baptisma lekar prarthana kar raha tha, to aakaash

khul gaya.

%2 Aur pavitra aatma shareerik roop mein kabootar ki nai us par utra, aur yah aakashvani hui, ki tu

mera priya putra hai, main tujh se prasann hoon.

23 Jab Yeshu aap updesh karne laga, jo lagbhag tees varsh ki aayu ka tha aur (jaisa samjha jata tha)

Yusuf ka putra tha; aur vah eli ka.
24 Aur vah mattaat ka, aur vah levi ka, aur vah malki ka, aur vah yanna ka, aur vah Yusuf ka.

25 Aur vah mattityaah ka, aur vah aamos ka, aur vah nahoom ka, aur vah asalyaah ka, aur vah nogah
ka.

26 Aur vah maat ka, aur vah mattityaah ka, aur vah shimi ka, aur vah yosekh ka, aur vah yodaah ka.
27 Aur vah Yuhanna ka, aur vah resa ka, aur vah jaroobbabil ka, aur vah shaltiyel ka, aur vah neri ka.
28 Aur vah malki ka, aur vah addi ka, aur vah kosaam ka, aur vah ilmodaam ka, aur vah er ka.

29 Aur vah yeshu ka, aur vah ilajaar ka, aur vah yoreem ka, aur vah mattaat ka, aur vah levi ka.

30 Aur vah Shamaun ka, aur vah yahoodaah ka, aur vah Yusuf ka, aur vah yonaan ka, aur vah

ilyakeem Kka.

31 Aur vah maleaah ka, aur vah minnaah ka, aur vah mattata ka, aur vah nataan ka, aur vah Daud
ka.

32 Aur vah yishai ka, aur vah obed ka, aur vah boaj ka, aur vah salmon ka, aur vah nahshon ka.

33 Aur vah ammeenadaab ka, aur vah arni ka, aur vah hisron ka, aur vah phiris ka, aur vah

yahoodaah ka.
3% Aur vah Yakub ka, aur vah Ishaq ka, aur vah Ibrahim ka, aur vah tirah ka, aur vah nahor ka.
35 Aur vah saroog ka, aur vah rau ka, aur vah philig ka, aur vah ebir ka, aur vah shilah ka.

36 Aur vah kenaan ka, vah arphagyad ka, aur vah shem ka, vah nooh ka, vah limik ka.



37 Aur vah mathooshilah ka, aur vah hanok ka, aur vah yirid ka, aur vah mahallel ka, aur vah

kenaan ka.

38 Aur vah inosh ka, aur vah shet ka, aur vah aadam ka, aur vah Parmeshwar ka tha.



Looka 4 Luke 4

! Phir Yeshu pavitraaatma se bhara huaa, yardan se laita; aur chalees din tak aatma ke sikhane se

jangal mein phirta raha; aur Shaitan us ki pareeksha karta raha.
2 Un dinon mein us ne kuchh na khaya aur jab ve din poore ho gaye, to use bhookh lagi.
* Aur Shaitan ne us se kaha; yadi tu Parmeshwar ka putra hai, to is patthar se kah, ki roti ban jaye.
“ Yeshu ne use uttar diya; ki likha hai, manushya keval roti se jeevit na rahega.
® Tab Shaitan use le gaya aur us ko pal bhar mein jagat ke sare rajya dikhaye.

® Aur us se kaha; main yah sab adhikaar, aur in ka vibhav tujhe doonga, kyonki vah mujhe saumpa

gaya hai: aur jise chahta hoon, usi ko de deta hoon.
’ Isliye, yadi tu mujhe pranaam kare, to yah sab tera ho jayega.

8 Yeshu ne use uttar diya; likha hai; ki tu Prabhu apne Parmeshwar ko pranaam kar; aur keval usi ki

upasna kar.

° Tab us ne use Yerushalem mein le jakar mandir ke kangoore par khada kiya, aur us se kaha; yadi

tu Parmeshwar ka putra hai, to apne aap ko yahan se neeche gira de.

10 Kyonki likha hai, ki vah tere vishay mein apne swargadooton ko aagya dega, ki ve teri raksha

karein.
11 Aur ve tujhe hathon haath utha lenge aisa na ho ki tere paanv mein patthar se thes lage.

'2 Yeshu ne us ko uttar diya; yah bhi kaha gaya hai, ki tu Prabhu apne Parmeshwar ki pareeksha na

karna.
13 Jab Shaitan sab pareeksha kar chuka, tab kuchh samay ke liye uske paas se chala gaya.

14 Phir Yeshu aatma ki samarth se bhara huaa galeel ko lauta, aur us ki charcha aas paas ke sare

desh mein phail gai.
!5 Aur vah un ki aaradhnalyon mein updesh karta raha, aur sab us ki badai karte the.

16 Aur vah nasrat mein aaya; jahan pala posa gaya tha; aur apni reeti ke anusaar sabt ke din

aaradhnalay mein ja kar padhne ke liye khada huaa.

7 Yashayaah bhavishyadwakta ki pustak use di gai, aur us ne pustak kholkar, vah jagah nikali jahan
yah likha tha.

18 Ki Prabhu ka aatma mujh par hai, isliye ki us ne kangalon ko susmachaar sunane ke liye mera
abhishek kiya hai, aur mujhe isliye bheja hai, ki bandhuon ko chhutkare ka aur andhon ko

drishti pane ka susmachaar prachaar karun aur kuchle huon ko chhudaun.

9 Aur Prabhu ke prasann rahne ke varsh ka prachaar karun.



20 Tab us ne pustak band karke sevak ke haath mein de di, aur baith gaya: aur aaradhnalay ke sab

logon ki aankh us par lagi thi.
21 Tab vah un se kahne laga, ki aaj hi yah lekh tumhare samhane poora huaa hai.

2 Aur sab ne use saraha, aur jo anugrah ki batein uske munh se nikalti thi, un se achambha kiya;

aur kahne lage; kya yah Yusuf ka putra nahi?

23 Us ne un se kaha; tum mujh par yah kahavat avashya kahoge, ki he vaidya, apne aap ko achchha
kar! Jo kuchh ham ne suna hai ki kaphranhoom mein kiya gaya hai use yahan apne desh mein
bhi kar.

24 Aur us ne kaha; main tum se sach kahta hoon, koi bhavishyadwakta apne desh mein maan-

sammaan nahi pata.

25 Aur main tum se sach kahta hoon, ki eliyyaah ke dinon mein jab sadhe teen varsh tak aakaash

band raha, yahan tak ki sare desh mein bada aakaal pada, to Israel mein bahut si vidhvayen thi.

26 Par eliyyaah un mein se kisi ke paas nahi bheja gaya, keval saida ke sarphat mein ek vidhva ke

paas.

27 Aur ileesha bhavishyadwakta ke samay Israel mein bahut se kodhi the, par namaan sooryani ko

chhod un mein se kai shuddh nahi kiya gaya.
28 Ye batein sunte hi jitne aaradhnalay mein the, sab krodh se bhar gaye.

29 Aur uthkar use nagar se bahar nikala, aur jis pahaad par un ka nagar basa huaa tha, us ki choti

par le chale, ki use vahan se neeche gira dein.
30 Par vah un ke beech mein se nikalkar chala gaya.
31 Phir vah galeel ke kaphranhoom nagar mein gaya, aur sabt ke din logon ko updesh de raha tha.
32 Ve us ke updesh se chakit ho gaye kyonki uska vachan adhikaar sahit tha.
33 Aaradhnalay mein ek manushya tha, jis mein ashuddh aatma thi.

34 Vah oonche shabd se chilla utha, he Yeshu nasri, hamein tujh se kya kaam? Kya tu hamein naash

karne aaya hai? Main tujhe janta hoon tu kaun hai? Tu Parmeshwar ka pavitra jan hai.

35 Yeshu ne use dantkar kaha, chup rah: aur us mein se nikal ja: tab dushtatma use beech mein

patakkar bina hani pahunchaye us mein se nikal gai.

%6 Ts par sab ko achambha huaa, aur ve aapas mein batein karke kahne lage, yah kaisa vachan hai ki

vah adhikaar aur samarth ke saath ashuddh aatmaon ko aagya deta hai, aur ve nikal jati hain.
37 So charon or har jagah us ki dhoom mach gai.

38 Vah aaradhnalay mein se uthkar Shamaun ke ghar mein gaya aur Shamaun ki saas ko jwar

chadha huaa tha, aur unhonne uske liye us se binti ki.



39 Us ne uske nikat khade hokar jwar ko danta aur vah us par se utar gaya aur vah turant uthkar un

ki seva tahal karne lagi.

40 Sooraj doobte samay jin jin ke yahan log nana prakaar ki beemariyon mein pade hue the, ve sab

unhein uske paas le aaye, aur us ne ek ek par haath rakhkar unhein changa kiya.

41 Aur dushtatma chillati aur yah kahti hui ki tu Parmeshwar ka putra hai, bahuton mein se nikal

gai par vah unhein dantta aur bolne nahi deta tha, kyonki ve jante the, ki yah Masih hai.

42 Jab din huaa to vah nikalkar ek jangli jagah mein gaya, aur bheed ki bheed use dhoondhti hui

uske paas aai, aur use rokne lagi, ki hamare paas se na ja.

43 Parantu us ne un se kaha; mujhe aur aur nagron mein bhi Parmeshwar ke rajya ka susmachaar

sunana avashya hai, kyonki main isi liye bheja gaya hoon.

4 Aur vah galeel ke aradhnalyon mein prachaar karta raha.



Looka 5 Luke 5

! Jab bheed us par giri padti thi, aur Parmeshwar ka vachan sunti thi, aur vah gannesrat ki jheel ke

kinare par khada tha, to aisa huaa.

2 Ki us ne jheel ke kinare do navein lagi hui dekhi, aur machhuve un par se utarkar jaal dho rahe
the.

* Un navon mein se ek par jo Shamaun ki thi, chadhkar, us ne us se binti ki, ki kinare se thoda hata

le chale, tab vah baithkar logon ko naav par se updesh dene laga.

4 Jab ve batein kar chuka, to Shamaun se kaha, gahire mein le chal, aur machhilyan pakadne ke liye

apne jaal dalo.

® Shamaun ne usko uttar diya, ki he swami, ham ne sari raat mihnat ki aur kuchh na pakda; taubhi

tere kahne se jaal daloonga.
® Jab unhonne aisa kiya, to bahut machhilyan gher laye, aur un ke jaal phatne lage.

’ Is par unhonne apne sathiyon ko jo doosri naav par the, sanket kiya, ki aakar hamari sahayta

karo: aur unhonne aakar, dono naav yahan tak bhar li ki ve doobne lagi.

® Yah dekhkar Shamaun Patras Yeshu ke panvon par gira, aur kaha; he Prabhu, mere paas se ja,

kyonki main papi manushya hoon.
? Kyonki itni machhilyon ke pakde jane se use aur uske sathiyon ko bahut achambha huaa.

10 Aur vaise hi jabdi ke putra Yakub aur Yuhanna ko bhi, jo Shamaun ke sahbhagi the, achambha

huaa: tab Yeshu ne Shamaun se kaha, mat dar: ab se tu manushyon ko jeevta pakda karega.
1 Aur va navon ko kinare par le aaye aur sab kuchh chhodkar uske peechhe ho liye.

12 JTab vah kisi nagar mein tha, to dekho, vahan kodh se bhara huaa ek manushya tha, aur vah Yeshu
ko dekhkar munh ke bal gira, aur binti ki; ki he Prabhu yadi tu chahe ho mujhe shuddh kar

sakta hai.

13 Us ne haath badhakar use chhooaa aur kaha main chahta hoon tu shuddh ho ja: aur uska kodh
turant jata raha.

14 Tab us ne use chitaya, ki kisi se na kah, parantu ja ke apne aap ko yajak ko dikha, aur apne
shuddh hone ke vishay mein jo kuchh Musa ne chadhava thahraya hai use chadha; ki un par
gavahi ho.

15 Parantu us ki charcha aur bhi phailti gai, aur bheed ki bheed us ki sunne ke liye aur apni

bimariyon se change hone ke liye ikatthi hui.

16 Parantu vah janglon mein alag jakar prarthana kiya karta tha.



7 Aur ek din aisa huaa ki vah updesh de raha tha, aur phareesi aur vyavasthapak vahan baithe hue
the, jo galeel aur yahoodiya ke har ek gaanv se, aur Yerushalem se aaye the; aur changa karne ke

liye Prabhu ki samarth uske saath thi.

18 Aur dekho kai log ek manushya ko jo jhole ka mara huaa tha, khaat par laye, aur ve use bheetar

le jane aur Yeshu ke samhane rakhne ka upaay dhoondh rahe the.

19 Aur jab bheed ke karan use bheetar na le ja sake to unhonne kothe par chadh kar aur khaprail

hatakar, use khaat samet beech mein Yeshu ke samhane utra diya.
20 Us ne un ka vishwaas dekhkar us se kaha; he manushya, tere paap kshama hue.

21 Tab shastri aur phareesi vivaad karne lage, ki yah kaun hai, jo Parmeshwar ki ninda karta hai?

Parmeshwar ka chhod kaun papon ki kshama kar sakta hai?

22 Yeshu ne un ke man ki batein jankar, un se kaha ki tum apne manon mein kya vivaad kar rahe
ho?

23 Sahaj kya hai? Kya yah kahna, ki tere paap kshama hue, ya yah kahna ki uth, aur chal phir?

24 Parantu isliye ki tum jano ki manushya ke putra ko prithvi par paap kshama karne ka bhi
adhikaar hai (us ne us jhole ke mare hue se kaha), main tujh se kahta hoon, uth aur apni khaat

uthakar apne ghar chala ja.

25 Vah turant un ke samhane utha, aur jis par vah pada tha use uthakar, Parmeshwar ki badai karta

huaa apne ghar chala gaya.

26 Tab sab chakit hue aur Parmeshwar ki badai karne lage, aur bahut darkar kahne lage, ki aaj ham

ne anokhi batein dekhi hain.

27 Aur iske baad vah bahar gaya, aur levi naam ek chungi lene vale ko chungi ki chauki par baithe

dekha, aur us se kaha, mere peechhe ho le.
%8 Tab vah sab kuchh chhodkar utha, aur uske peechhe ho liya.

29 Aur levi ne apne ghar mein uske liye badi jevnaar ki; aur chungi lene valon ki aur auron ki jo
uske saath bhojan karne baithe the ek badi bheed thi.

30 Aur phareesi aur un ke shastri us ke chelon se yah kahkar kudkudane lage, ki tum chungi lene

valon aur papiyon ke saath kyon khate-peete ho?

31 Yeshu ne un ko uttar diya; ki vaidya bhale changon ke liye nahi, parantu beemaron ke liye

avashya hai.
32 Main dharmiyon ko nahi, parantu papiyon ko man phirane ke liye bulane aaya hoon.

33 Aur unhonne us se kaha, Yuhanna ke chele to barabar upvaas rakhte aur prarthana kiya karte

hain, aur vaise hi phareesiyon ke bhi, parantu tere chele to khate peete hain!



34 Yeshu ne un se kaha; kya tum baratiyon se jab tak doolha un ke saath rahe, upvaas karva sakte
ho>.

35 Parantu ve din aayenge, jin mein doolha un se alag kiya jayega, tab ve un dinon mein upvaas

karenge.

%6 Us ne ek aur drishtaant bhi un se kaha; ki koi manushya naye pahiravan mein se phadkar purane
pahiravan mein paiband nahi lagata, nahi to naya phat jayega aur vah paiband purane mein mel

bhi nahi khayega.

37 Aur koi naya dakhras purani mashkon mein nahi bharta, nahi to naya dakhras mashkon ko

phadkar bah jayega, aur mashkein bhi naash ho jayengi.
38 Parantu naya dakhras nai mashkon mein bharna chahiye.

39 Koi manushya purana dakhras peekar naya nahi chahta kyonki vah kahta hai, ki purana hi
achchha hai.



Looka 6 Luke 6

! Phir sabt ke din vah kheton mein se hokar ja raha tha, aur uske chele balein tod todkar, aur

hathon se mal mal kar khate jate the.

2 Tab phareesiyon mein se kai ek kahne lage, tum vah kaam kyon karte ho jo sabt ke din karna

uchit nahi?

® Yeshu ne un ka uttar diya; kya tum ne yah nahi padha, ki Daud ne jab vah aur uske sathi bhookhe
the to kya kiya?

“ Vah kyonkar Parmeshwar ke ghar mein gaya, aur bhent ki rotiyan lekar khai, jinhein khana

yajkon ko chhod aur kisi ko uchit nahi, aur apne sathiyon ko bhi di?
® Aur us ne un se kaha; manushya ka putra sabt ke din ka bhi Prabhu hai.

® Aur aisa huaa ki kisi aur sabt ke din ko vah aaradhnalay mein jakar updesh karne laga; aur vahan

ek manushya tha, jis ka dahina haath sookha tha.

’ Shastri aur phareesi us par dosh lagane ka avsar pane ke liye us ki taak mein the, ki dekhein ki

vah sabt ke din changa karta hai ki nahi.

8 Parantu vah un ke vichaar janta tha; isliye usne sookhe haath vale manushya se kaha; uth, beech
mein khada ho: vah uth khada huaa.

? Yeshu ne un se kaha; main tum se yah poochhta hoon ki sabt ke din kya uchit hai, bhala karna ya

bura karna; praan ko bachana ya naash karna?

10" Aur us ne charon or un sabhon ko dekhkar us manushya se kaha; apna haath badha: us ne aisa hi

kiya, aur uska haath phir changa ho gaya.
1 Parantu ve aape se bahar hokar aapas mein vivaad karne lage ki ham Yeshu ke saath kya karein?

2 Aur un dinon mein vah pahaad par prarthana karne ko nikla, aur Parmeshwar se prarthana

karne mein sari raat bitai.
13 Jab din huaa, to us ne apne chelon ko bulakar un mein se barah chun liye, aur un ko prerit kaha.

14 Aur ve ye hain Shamaun jis ka naam us ne Patras bhi rakha; aur uska bhai andriyaas aur Yakub

aur Yuhanna aur phileppus aur bartulmai.
5 Aur matti aur thoma aur halphai ka putra Yakub aur Shamaun jo jelotes kahlata hai.
16 Aur Yakub ka beta Yahuda aur Yahuda iskariyoti, jo uska pakadvane vala bana.

7 Tab vah un ke saath utarkar chauras jagah mein khada huaa, aur uske chelon ki badi bheed, aur
sare yahoodiya aur Yerushalem aur soor aur saida ke samudra ke kinare se bahutere log, jo us ki

sunne aur apni beemariyon se changa hone ke liya uske paas aaye the, vahan the.



18 Aur ashuddh aatmaon ke sataye hue log bhi achchhe kiye jate the.
19 Aur sab use chhoona chahte the, kyonki us mein se samarth nikalkar sab ko changa karti thi.

20 Tab us ne apne chelon ki or dekhkar kaha; dhanya ho tum, jo deen ho, kyonki Parmeshwar ka

rajya tumhara hai.

21 Dhanya ho tum, jo ab bhookhe hoj; kyonki tript kiye jaoge; dhanya ho tum, jo ab rote ho, kyonki

hansoge.

22 Dhanya ho tum, jab manushya ke putra ke karan log tum se bair karenge, aur tumhein nikaal

denge, aur tumhari ninda karenge, aur tumhara naam bura jankar kaat denge.

23 Us din aanandit hokar uchhalna, kyonki dekho, tumhare liye swarg mein bada pratiphal hai: un

ke baap-dade bhavishyadwaktaon ke saath bhi vaisa hi kiya karte the.
24 Parantu haay tum par; jo dhanvaan ho, kyonki tum apni shanti pa chuke.

25 Parantu haay tum par; jo ab tript ho, kyonki bhookhe hoge: haay, tum par; jo ab hanste ho,

kyonki shok karoge aur rooge.

%6 Haay, tum par; jab sab manushya tumhein bhala kahein, kyonki un ke baap-dade jhoothe
bhavishyadwaktaon ke saath bhi aisa hi kiya karte the.

27 Parantu main tum sunne valon se kahta hoon, ki apne shatruon se prem rakho; jo tum se bair

karein, un ka bhala karo.
%8 Jo tumhein sraap dein, un ko aasheesh do: jo tumhara apmaan karein, un ke liye prarthana karo.

29 Jo tere ek gaal par thappad mare us ki or doosra bhi pher de; aur jo teri dohar chheen le, us ko

kurta lene se bhi na rok.
%0 Jo koi tujh se mange, use de; aur jo teri vastu chheen le, us se na maang.
31 Aur jaisa tum chahte ho ki log tumhare saath karein, tum bhi un ke saath vaisa hi karo.

%2 Yadi tum apne prem rakhne valon ke saath prem rakho, to tumhari kya badai? Kyonki papi bhi

apne prem rakhne valon ke saath prem rakhte hain.

33 Aur yadi tum apne bhalai karne valon hi ke saath bhalai karte ho, to tumhari kya badai? Kyonki
papi bhi aisa hi karte hain.

34 Aur yadi tum use udhaar do, jin se phir pane ki aasha rakhte ho, to tumhari kya badai? Kyonki

papi papiyon ko udhaar dete hain, ki utna hi phir payen.

35 Varan apne shatruon se prem rakho, aur bhalai karo: aur phir pane ki aas na rakhkar udhaar do;
aur tumhare liye bada phal hoga; aur tum parmapradhaan ke santaan thahroge, kyonki vah un

par jo dhanyavaad nahi karte aur buron par bhi kripalu hai.

36 Jaisa tumhara pita dayavant hai, vaise hi tum bhi dayavant bano.



37 Dosh mat lagao; to tum par bhi dosh nahi lagaya jayega: doshi na thahrao, to tum bhi doshi nahi
thahraye jaoge: kshama karo, to tumhari bhi kshama ki jayegi.

38 Diya karo, to tumhein bhi diya jayega: log poora naap daba dabakar aur hila hilakar aur ubharta
huaa tumhari god mein dalenge, kyonki jis naap se tum napte ho, usi se tumhare liye bhi napa
jayega.

39 Phir us ne un se ek drishtaant kaha; kya andha, andhe ko maarg bata sakta hai? Kya dono gadhe
mein nahi girenge?

40 Chela apne guru se bada nahi, parantu jo koi siddh hoga, vah apne guru ke samaan hoga.

1 Tu apne bhai ki aankh ke tinke ko kyon dekhta hai, aur apni hi aankh ka lattha tujhe nahi

soojhta

42 Aur jab tu apni hi aankh ka lattha nahi dekhta, to apne bhai se kyonkar kah sakta hai, he bhai,
thahar ja teri aankh se tinke ko nikaal dun? He kapti, pahile apni aankh se lattha nikaal, tab jo
tinka tere bhai ki aankh mein hai, bhali bhanti dekhkar nikaal sakega.

43 Koi achchha ped nahi, jo nikamma phal laye, aur na to koi nikamma ped hai, jo achchha phal

laye.

44 Har ek ped apne phal se pahchana jata hai; kyonki log jhadiyon se anjeer nahi todte, aur na

jhadberi se angoor.

45 Bhala manushya apne man ke bhale bhandaar se bhali batein nikalta hai; aur bura manushya
apne man ke bure bhandaar se buri batein nikalta hai; kyonki jo man mein bhara hai vahi uske

munh par aata hai.
46 Jab tum mera kahna nahi mante, to kyon mujhe he Prabhu, he Prabhu, kahte ho?

47 Jo koi mere paas aata hai, aur meri batein sunkar unhein manta hai, main tumhein batata hoon

ki vah kis ke samaan hai

“% Vah us manushya ke samaan hai, jis ne ghar banate samay bhoomi gahri khodkar chattaan ki nev
dali, aur jab baadh aai to dhara us ghar par lagi, parantu use hila na saki; kyonki vah pakka bana
tha.

49 Parantu jo sunkar nahi manta, vah us manushya ke samaan hai, jis ne mitti par bina nev ka ghar

banaya. Jab us par dhara lagi, to vah turant gir pada, aur vah girkar satyanaash ho gaya.



Looka 7 Luke 7

! Jab vah logon ko apni sari batein suna chuka, to kaphranhoom mein aaya.
2 Aur kisi soobedaar ka ek daas jo uska priya tha, beemari se marne par tha.

3 Us ne Yeshu ki charcha sunkar Yahudiyon ke kai purniyon ko us se yah binti karne ko uske paas

bheja, ki aakar mere daas ko changa kar.

% Ve Yeshu ke paas aakar us se badi binti karke kahne lage, ki vah is yogya hai, ki tu uske liye yah

kare.
®> Kyonki vah hamari jati se prem rakhta hai, aur usi ne hamare aaradhnalay ko banaya hai.

® Yeshu un ke saath saath chala, par jab vah ghar se door na tha, to soobedaar ne uske paas kai
mitron ke dwara kahla bheja, ki he Prabhu dukh na utha, kyonki main is yogya nahi, ki tu meri
chhat ke tale aaye.

’ Isi karan main ne apne aap ko is yogya bhi na samjha, ki tere paas aaun, par vachan hi kah de to

mera sevak changa ho jayega.

8 Main bhi paradheen manushya hoon; aur sipahi mere haath mein hain, aur jab ek ko kahta hoon,
ja, to vah jata hai, aur doosre se kahta hoon ki aa, to aata hai; aur apne kisi daas ko ki yah kar, to

vah use karta hai.

? Yah sunkar Yeshu ne achambha kiya, aur us ne munh pherkar us bheed se jo uske peechhe aa rahi

thi kaha, main tum se kahta hoon, ki main ne Israel mein bhi aisa vishwaas nahi paya.
10 Aur bheje hue logon ne ghar lautkar, us daas ko changa paya.

1 Thode din ke baad vah nainn naam ke ek nagar ko gaya, aur uske chele, aur badi bheed uske

saath ja rahi thi.

12 JTab vah nagar ke phatak ke paas pahuncha, to dekho, log ek murde ko bahar liye ja rahe the; jo

apni maa ka eklauta putra tha, aur vah vidhva thi: aur nagar ke bahut se log uske saath the.
13 Use dekh kar Prabhu ko taras aaya, aur us se kaha; mat ro.

14 Tab us ne paas aakar, arthi ko chhuaa; aur uthane vale thahar gaye, tab us ne kaha; he javaan,

main tujh se kahta hoon, uth.

15 Tab vah murda uth baitha, aur bolne laga: aur us ne use us ki maa ko saup diya.

16 Is se sab par bhay chha gaya; aur ve Parmeshwar ki badai karke kahne lage ki hamare beech mein

ek bada bhavishyadwakta utha hai, aur Parmeshwar ne apne logon par kripa drishti ki hai.
7 Aur uske vishay mein yah baat sare yahoodiya aur aas paas ke sare desh mein phail gai.

18 Aur Yuhanna ko uske chelon ne in sab baton ka samchaar diya.



19 Tab Yuhanna ne apne chelon mein se do ko bulakar Prabhu ke paas yah poochhne ke liye bheja;

ki kya aanevala tu hi hai, ya ham kisi aur doosre ki baat dekhein?

20 Unhonne uske paas aakar kaha, Yuhanna baptisma dene vale ne hamein tere paas yah poochhne

ko bheja hai, ki kya aanevala tu hi hai, ya ham doosre ki baat johein?

21 Usi ghadi us ne bahuton ko beemariyon; aur peedaon, aur dushtatmaon se chhudaya; aur bahut

se andhon ko aankhe di.

22 Aur us ne un se kaha; jo kuchh tum ne dekha aur suna hai, jakar Yuhanna se kah do; ki andhe
dekhte hain, langde chalte phirte hain, kodhi shuddh kiye jate hain, bahire sunte hain, murde

jilaye jate hain; aur kangalon ko susmachaar sunaya jata hai.
23 Aur dhanya hai vah, jo mere karan thokar na khaye.

24 Jab Yuhanna ke bheje hue log chal diye, to Yeshu Yuhanna ke vishay mein logon se kahne laga,
tum jangal mein kya dekhne gaye the? Kya hava se hilte hue sarkande ko?

25 To tum phir kya dekhne gaye the? Kya komal vastra pahine hue manushya ko? Dekho, jo

bhadkeela vastra pahinte, aur sukh vilaas se rahte hain, ve rajphavnon mein rahte hain.

26 To phir kya dekhne gaye the? Kya kisi bhavishyadwakta ko? Han, main tum se kahta hoon, varan
bhavishyadwakta se bhi bade ko.

27 Yah vahi hai, jis ke vishay mein likha hai, ki dekh, main apne doot ko tere aage aage bhejta hoon,

jo tere aage maarg seedha karega.

8 Main tum se kahta hoon, ki jo striyon se janme hain, un mein se Yuhanna se bada koi nahi: par

jo Parmeshwar ke rajya mein chhote se chhota hai, vah us se bhi bada hai.

29 Aur sab sadharan logon ne sunkar aur chungi lene valon ne bhi Yuhanna ka baptisma lekar

Parmeshwar ko sachcha maan liya.

30 Par phareesiyon aur vyavasthapkon ne us se baptisma na lekar Parmeshwar ki mansa ko apne

vishay mein taal diya.
31 So main is yug ke logon ki upma kis se dun ki ve kis ke samaan hain?

32 Ve un balkon ke samaan hain jo bajaar mein baithe hue ek doosre se pukarkar kahte hain, ki

ham ne tumbhare liye bansli bajai, aur tum na nache, ham ne vilaap kiya, aur tum na roye.

33 Kyonki Yuhanna baptisma dene vala na roti khata aaya, na dakhras peeta aaya, aur tum kahte ho,

us mein dushtatma hai.

34 Manushya ka putra khata-peeta aaya hai; aur tum kahte ho, dekho, petu aur piyakkad

manushya, chungi lene valon ka aur papiyon ka mitra.

35 Par gyaan apni sab santanon se sachcha thahraya gaya hai.



%6 Phir kisi phareesi ne us se binti ki, ki mere saath bhojan kar; so vah us phareesi ke ghar mein

jakar bhojan karne baitha.

37 Aur dekho, us nagar ki ek papini stri yah jankar ki vah phareesi ke ghar mein bhojan karne

baitha hai, sangmarmar ke patra mein itra lai.

38 Aur uske panvon ke paas, peechhe khadi hokar, roti hui, uske panvon ko aansuon se bhigane aur

apne sir ke balon se ponchhne lagi aur uske paanv barbaar choomkar un par itra mala.

39 Yah dekhkar, vah phareesi jis ne use bulaya tha, apne man mein sochne laga, yadi yah
bhavishyadwakta hota to jaan leta, ki yah jo use chhu rahi hai, vah kaun aur kaisi stri hai?

Kyonki vah to papini hai.

“0 Yah sun Yeshu ne uske uttar mein kaha; ki he Shamaun mujhe tujh se kuchh kahna hai vah bola,

he guru kah.
41 Kisi mahajan ke do dendaar the, ek paanch sau, aur doosra pachaas deenaar dharta tha.

42 Jab ki un ke paas patane ko kuchh na raha, to us ne dono ko kshama kar diya: so un mein se kaun

us se adhik prem rakhega.

43 Shamaun ne uttar diya, meri samajh mein vah, jis ka us ne adhik chhod diya: us ne us se kaha, tu

ne theek vichaar kiya hai.

4 Aur us stri ki or phirkar us ne Shamaun se kaha; kya tu is stri ko dekhta hai main tere ghar mein
aaya parantu tu ne mere paanv dhone ke liye pani na diya, par is ne mere paanv aansuon se

bhigaye, aur apne balon se ponchha!

% Tu ne mujhe chooma na diya, par jab se main aaya hoon tab se is ne mere panvon ka choomna
na chhoda.

46 Tu ne mere sir par tel nahi mala; par is ne mere panvon par itra mala hai.

47 Isliye main tujh se kahta hoon; ki is ke paap jo bahut the, kshama hue, kyonki is ne bahut prem
kiya; par jis ka thoda kshama huaa hai, vah thoda prem karta hai.

48 Aur us ne stri se kaha, tere paap kshama hue.

“9 Tab jo log uske saath bhojan karne baithe the, ve apne apne man mein sochne lage, yah kaun hai

jo papon ko bhi kshama karta hai?

%0 Par us ne stri se kaha, tere vishwaas ne tujhe bacha liya hai, kushal se chali ja.



Looka 8 Luke 8

! Is ke baad vah nagar nagar aur gaanv gaanv prachaar karta huaa, aur Parmeshwar ke rajya ka

susmachaar sunata huaa, phirne laga.

2 Aur ve barah uske saath the: aur kitni striyan bhi jo dushtatmaon se aur beemariyon se chhudai
gai thi, aur ve yah hain, Mariyam jo magadleeni kahlati thi, jis mein se saat dushtatmayen nikli
thi.

? Aur herodes ke bhandari khoja ki patni yoanna aur soosannaah aur bahut si aur striyan: ye to

apni sampatti se us ki seva karti thi.

“ Jab badi bheed ikatthi hui, aur nagar nagar ke log uske paas chale aate the, to us ne drishtaant

mein kaha.

® Ki ek bone vala beej bone nikla: bote hue kuchh maarg ke kinare gira, aur raunda gaya, aur

aakaash ke pakshiyon ne use chug liya.
® Aur kuchh chattaan par gira, aur upja, parantu tari na milne se sookh gaya.
" Kuchh jhadiyon ke beech mein gira, aur jhadiyon ne saath saath badhkar use daba liya.

& Aur kuchh achchhi bhoomi par gira, aur ugkar sau guna phal laya: yah kahkar us ne oonche

shabd se kaha; jis ke sunne ke kaan hon vah sun le.
? Uske chelon ne us se poochha, ki yah drishtaant kya hai? Us ne kaha;

19 Tum ko Parmeshwar ke rajya ke bhedon ki samajh di gai hai, par auron ko drishtanton mein

sunaya jata hai, isliye ki ve dekhte hue bhi na dekhein, aur sunte hue bhi na samjhein.
" Drishtaant yah hai; beej to Parmeshwar ka vachan hai.

12 Maarg ke kinare ke ve hain, jinhon ne suna; tab Shaitan aakar un ke man mein se vachan utha le

jata hai, ki kahi aisa na ho ki ve vishwaas karke uddhaar payen.

13 Chattaan par ke ve hain, ki jab sunte hain, to aanand se vachan ko grahan to karte hain, parantu
jad na pakadne se ve thodi der tak vishwaas rakhte hain, aur pareeksha ke samay bahak jate

hain.

14 Jo jhadiyon mein gira, so ve hain, jo sunte hain, par hote hote chinta aur dhan aur jeevan ke

sukh vilaas mein phans jate hain, aur un ka phal nahi pakta.

15 Par achchhi bhoomi mein ke ve hain, jo vachan sunkar bhale aur uttam man mein sambhale

rahte hain, aur dheeraj se phal late hain.

16 Koi deeya baar ke bartan se nahi chhipata, aur na khaat ke neeche rakhta hai, parantu deevat par

rakhta hai, ki bheetar aane vale prakaash panye.

7 Kuchh chhipa nahi, jo pragat na ho; aur na kuchh gupt hai, jo jana na jaye, aur pragat na ho.



18 Isliye chaukas raho, ki tum kis reeti se sunte ho kyonki jis ke paas hai, use diya jayega; aur jis ke

paas nahi hai, us se ve vah bhi le liya jayega, jise vah apna samajhta hai.
19 Us ki mata aur bhai uske paas aaye, par bheed ke karan us se bhent na kar sake.
20 Aur us se kaha gaya, ki teri mata aur tere bhai bahar khade hue tujh se milna chahte hain.

21 Us ne uske uttar mein un se kaha ki meri mata aur mere bhai ye hi hain, jo Parmeshwar ka

vachan sunte aur mante hain.

22 Phir ek din vah aur uske chele naav par chadhe, aur us ne un se kaha; ki aao, jheel ke paar

chalein: so unhonne naav khol di.

23 Par jab naav chal rahi thi, to vah so gaya: aur jheel par aandhi aai, aur naav pani se bharne lagi

aur ve jokhim mein the.

24 Tab unhonne paas aakar use jagaya, aur kaha; he swami! Swami! Ham naash hue jate hain: tab

us ne uthkar aandhi ko aur pani ki lahron ko danta aur ve tham gaye, aur chain ho gaya.

25 Aur us ne un se kaha; tumhara vishwaas kahan tha? Par ve dar gaye, aur achambhit hokar aapas

mein kahne lage, yah kaun hai jo aandhi aur pani ko bhi aagya deta hai, aur ve us ki mante hain.
26 Phir ve giraseniyon ke desh mein pahunche, jo us paar galeel ke samhane hai.

27 Jab vah kinare par utra, to us nagar ka ek manushya use mila, jis mein dushtatmayen thi aur

bahut dinon se na kapde pahinta tha aur na ghar mein rahta tha varan kabron mein raha karta
tha.

28 Vah Yeshu ko dekhkar chillaya, aur uske samhane girkar oonche shabd se kaha; he param
pradhaan Parmeshwar ke putra Yeshu, mujhe tujh se kya kaam! Main teri binti karta hoon,

mujhe peeda na de!

29 Kyonki vah us ashuddh aatma ko us manushya mein se nikalne ki aagya de raha tha, isliye ki vah
us par baar baar prabal hoti thi; aur yadyapi log use sanklon aur bediyon se bandhte the, taubhi
vah bandhanon ko tod dalta tha, aur dushtatma use jangal mein bhagaye phirti thi.

%0 Yeshu ne us se poochha; tera kya naam hai? Usne kaha, sena; kyonki bahut dushtatmayen

usmein paith gai thi.
31 Aur unhonne us se binti ki, ki hamein athaah gadhe mein jane ki aagya na de.

32 Vahan pahaad par sooaron ka ek bada jhund char raha tha, so unhonne us se binti ki, ki hamein

un mein paithne de, so us ne unhein jane diya.

33 Tab dushtatmayen us manushya se nikal kar sooaron mein gai aur vah jhund kadade par se

jhapatkar jheel mein ja gira aur doob mara.

34 Charvahe yah jo huaa tha dekhkar bhage, aur nagar mein, aur ganvon mein jakar uska

samachaar kaha.



3 Aur log yah jo huaa tha uske dekhne ko nikle, aur Yeshu ke paas aakar jis manushya se
dushtatmayen nikli thi, use Yeshu ke panvon ke paas kapde pahine aur sachet baithe hue pakar

dar gaye.

36 Aur dekhne valon ne un ko bataya, ki vah dushtatma ka sataya huaa manushya kis prakaar
achchha huaa.

37 Tab giraseniyon ke aas paas ke sab logon ne Yeshu se binti ki, ki hamare yahan se chala ja; kyonki

un par bada bhay chha gaya tha: so vah naav par chadhkar laut gaya.

38 Jis manushya se dushtatmayen nikli thi vah us se binti karne laga, ki mujhe apne saath rahne de,

parantu Yeshu ne use vida karke kaha.

39 Apne ghar ko laut ja aur logon se kah de, ki Parmeshwar ne tere liye kaise bade kaam kiye hain:

vah jakar sare nagar mein prachaar karne laga, ki Yeshu ne mere liye kaise bade kaam kiye.
40 Jab Yeshu laut raha tha, to log us se aanand ke saath mile; kyonki ve sab us ki baat joh rahe the.

41 Aur dekho, yair naam ek manushya jo aaradhnalay ka sardaar tha, aaya, aur Yeshu ke panvon par

gir ke us se binti karne laga, ki mere ghar chal.

42 Kyonki uske barah varsh ki eklauti beti thi, aur vah marne par thi: jab vah ja raha tha, tab log us

par gire padte the.

43 Aur ek stri ne jis ko barah varsh se lohu bahne ka rog tha, aur jo apni sari jivika vaidyon ke

peechhe vyay kar chuki thi aur taubhi kisi ke haath se changi na ho saki thi.
44 Peechhe se aakar uske vastra ke aanchal ko chhooaa, aur turant uska lohu bahna tham gaya.

%% Is par Yeshu ne kaha, mujhe kis ne chhooaa jab sab mukarne lage, to Patras aur uske sathiyon ne

kaha; he swami, tujhe to bheed daba rahi hai aur tujh par giri padti hai.

46 Parantu Yeshu ne kaha: kisi ne mujhe chhooaa hai kyonki main ne jaan liya hai ki mujh mein se

samarth nikli hai.

47 Jab stri ne dekha, ki main chhip nahi sakti, tab kampti hui aai, aur uske panvon par girkar sab

logon ke samhane bataya, ki main ne kis karan se tujhe chhooaa, aur kyonkar turant changi ho
gai.
48 Us ne us se kaha, beti tere vishwaas ne tujhe changa kiya hai, kushal se chali ja.

4% Vah yah kah hi raha tha, ki kisi ne aaradhnalay ke sardaar ke yahan se aakar kaha, teri beti mar

gai: guru ko dukh na de.
*0 Yeshu ne sunkar use uttar diya, mat dar; keval vishwaas rakh; to vah bach jayegi.

°! Ghar mein aakar us ne Patras aur Yuhanna aur Yakub aur ladki ke mata-pita ko chhod aur kisi ko

apne saath bheetar aane na diya.



2 Aur sab uske liye ro peet rahe the, parantu us ne kaha; roo mat; vah mari nahi parantu so rahi
hai.

3 Ve yah jankar, ki mar gai hai, us ki hansi karne lage.
>4 Parantu us ne uska haath pakda, aur pukarkar kaha, he ladki uth!

%5 Tab uske praan phir aaye aur vah turant uthi; phir us ne aagya di, ki use kuchh khane ko diya
jaye.

%6 Uske mata-pita chakit hue, parantu us ne unhein chitaya, ki yah jo huaa hai, kisi se na kahna.



Looka 9 Luke 9

! Phir us ne barhon ko bulakar unhein sab dushtatmaon aur bimariyon ko door karne ki samarth

aur adhikaar diya.

2 Aur unhein Parmeshwar ke rajya ka prachaar karne, aur beemaron ko achchha karne ke liye
bheja.

? Aur us ne usse kaha, maarg ke liye kuchh na lena: na to lathi, na jholi, na roti, na roopye aur na

do do kurte.
“ Aur jis kisi ghar mein tum utro, vahi raho; aur vahi se vida ho.

® Jo koi tumhein grahan na karega us nagar se nikalte hue apne panvon ki dhool jhaad dalo, ki un

par gavahi ho.

® So ve nikalkar gaanv gaanv susmachaar sunate, aur har kahi logon ko changa karte hue phirte

rahe.

” Aur desh ki chauthai ka raja herodes yah sab sunkar ghabra gaya, kyonki kitnon ne kaha, ki

Yuhanna mare huon mein se ji utha hai.

8 Aur kitnon ne yah, ki eliyyaah dikhai diya hai: auron ne yah, ki purane bhavishyadwaktaon mein

se koi ji utha hai.

? Parantu herodes ne kaha, yuhanna ka to main ne sir katvaya ab yah kaun hai, jis ke vishay mein

aisi batein sunta hoon? Aur us ne use dekhne ki ichchha ki.

10 Phir preriton ne lautkar jo kuchh unhonne kiya tha, us ko bata diya, aur vah unhein alag karke

baitsaida naam ek nagar ko le gaya.

1 Yah jankar bheed uske peechhe ho li: aur vah aanand ke saath un se mila, aur un se Parmeshwar

ke rajya ki batein karne laga: aur jo change hona chahte the, unhein changa kiya.

12 Jab din dhalne laga, to barhon ne aakar usse kaha, bheed ko vida kar, ki charon or ke gavon aur
bastiyon mein jakar tikein, aur bhojan ka upaay karein, kyonki ham yahan sunsaan jagah mein

hain.

13 Us ne un se kaha, tum hi unhein khane ko do: unhonne kaha, hamare paas paanch rotiyan aur
do machhli ko chhod aur kuchh nahi: parantu han, yadi ham jakar in sab logon ke liye bhojan

mol lein, to ho sakta hai: ve log to paanch hajaar purooshon ke lagbhag the.
14 Tab us ne apne chelon se kaha, unhein pachaas pachaas karke panti mein baitha do.
!5 Unhonne aisa hi kiya, aur sab ko baitha diya.

16 Tab us ne ve paanch rotiyan aur do machhli li, aur swarg ki aur dekhkar dhanyavaad kiya, aur

tod todkar chelon ko deta gaya, ki logon ko parosein.



17 So sab khakar tript hue, aur bache hue tukdon se barah tokri bharkar uthai.

18 Jab vah ekaant mein prarthana kar raha tha, aur chele uske saath the, to us ne un se poochha, ki
log mujhe kya kahte hain?

19 Unhonne uttar diya, yuhanna baptisma denevala, aur koi koi eliyyaah, aur koi yah ki purane

bhavishyadwaktaon mein se koi ji utha hai.

20 Us ne un se poochha, parantu tum mujhe kya kahte ho? Patras ne uttar diya, Parmeshwar ka
Masih.

21 Tab us ne unhein chitakar kaha, ki yah kisi se na kahna.

%2 Aur us ne kaha, manushya ke putra ke liye avashya hai, ki vah bahut dukh uthaye, aur purinaye

aur mahayajak aur shastri use tuchchh samajhkar maar dalein, aur vah teesre din ji uthe.

23 Us ne sab se kaha, yadi koi mere peechhe aana chahe, to apne aap se inkaar kare aur prati din

apna kroos uthaye hue mere peechhe ho le.

24 Kyonki jo koi apna praan bachana chahega vah use khoyega, parantu jo koi mere liye apna praan

khoyega vahi use bachayega.

25 Yadi manushya sare jagat ko praapt kare, aur apna praan kho de, ya us ki hani uthaye, to use kya
laabh hoga?

26 Jo koi mujh se aur meri baton se lajayega; manushya ka putra bhi jab apni, aur apne pita ki, aur

pavitra swarg dooton ki, mahima sahit aayega, to us se lajayega.

27 Main tum se sach kahta hoon, ki jo yahan khade hain, un mein se koi koi aise hain ki jab tak

Parmeshwar ka rajya na dekh lein, tab tak mrityu ka swaad na chakhenge.

28 In baton ke koi aath din baad vah Patras aur Yuhanna aur Yakub ko saath lekar prarthana karne
ke liye pahaad par gaya.

29 Jab vah prarthana kar hi raha tha, to uske chehre ka roop badal gaya: aur uska vastra shwet hokar
chamakne laga.

30 Aur dekho, Musa aur eliyyaah, ye do puroosh uske saath batein kar rahe the.

31 Ye mahima sahit dikhai diye; aur uske marne ki charcha kar rahe the, jo Yerushalem mein

honevala tha.

32 Patras aur uske sathi neend se bhare the, aur jab achchhi tarah sachet hue, to us ki mahima; aur

un do purooshon ko, jo uske saath khade the, dekha.

33 Jab ve uske paas se jane lage, to Patras ne Yeshu se kaha; he swami, hamara yahan rahna bhala
hai: so ham teen mandap banayen, ek tere liye, ek Musa ke liye, aur ek eliyyaah ke liye. Vah janta
na tha, ki kya kah raha hai.



34 Vah yah kah hi raha tha, ki ek badal ne aakar unhein chha liya, aur jab ve us badal se ghirne lage,
to dar gaye.

35 Aur us badal mein se yah shabd nikla, ki yah mera putra aur mera chuna huaa hai, is ki suno.

36 Yah shabd hote hi Yeshu akela paya gaya: aur ve chup rahe, aur kuchh dekha tha, us ki koi baat

un dinon mein kisi se na kahi.
37 Aur doosre din jab ve pahaad se utre, to ek badi bheed us se aa mili.

38 Aur dekho, bheed mein se ek manushya ne chilla kar kaha, he guru, main tujh se binti karta

hoon, ki mere putra par kripa drishti kar; kyonki vah mera eklauta hai.

39 Aur dekh, ek dushtatma use pakadta hai, aur vah ekayek chilla uthta hai; aur vah use aisa

marodta hai, ki vah munh mein phen bhar lata hai; aur use kuchalkar kathinai se chhodta hai.
40 Aur mai ne tere chelon se binti ki, ki use nikalein; parantu ve na nikaal sake.

! Yeshu na uttar diya, he avishwasi aur hatheele logo, main kab tak tumhare saath rahoonga, aur

tumhari sahoonga? Apne putra ko yahan le aa.

42 Vah aa hi raha tha ki dushtatma ne use patak kar maroda, parantu Yeshu ne ashuddh aatma ko

danta aur ladke ko achchha karke uske pita ko saump diya.
“3 Tab sab log Parmeshwar ke mahasamarth se chakit hue.

44 Parantu jab sab log un sab kamon se jo vah karta tha, achambha kar rahe the, to us ne apne
chelon se kahaj; ye batein tumhare kanon mein padi rahein, kyonki manushya ka putra

manushyon ke haath mein pakadvaya jane ko hai.

4% Parantu ve is baat ko na samajhte the, aur yah un se chhipi rahi; ki ve use janne na payen, aur ve

is baat ke vishay mein us se poochhne se darte the.
46 Phir un mein yah vivaad hone laga, ki ham mein se bada kaun hai?
47 Par Yeshu ne un ke man ka vichaar jaan liya: aur ek balak ko lekar apne paas khada kiya.

8 Aur un se kaha; jo koi mere naam se is balak ko grahan karta hai, vah mujhe grahan karta hai;
aur jo koi mujhe grahan karta hai, vah mere bhejne vale ko grahan karta hai kyonki jo tum mein
sab se chhote se chhota hai, vahi bada hai.

49 Tab yuhanna ne kaha, he swami, ham ne ek manushya ko tere naam se dushtatmaon ko nikalte

dekha, aur ham ne use mana kiya, kyonki vah hamare saath hokar tere peechhe nahi ho leta.

*0 Yeshu ne us se kaha, use mana mat karo; kyonki jo tumhare virodh mein nahi, vah tumhari or
hai.

®! Jab uske oopar uthaye jane ke din poore hone par the, jo us ne Yerushalem ko jane ka vichaar
dridh kiya.



2 Aur us ne apne aage doot bheje: ve samriyon ke ek gaanv mein gaye, ki uske liye jagah taiyaar

karein.
33 Parantu un logon ne use utarne na diya, kyonki vah Yerushalem ko ja raha tha.

>4 Yah dekhkar uske chele Yakub aur Yuhanna ne kaha; he Prabhu; kya tu chahta hai, ki ham aagya

dein, ki aakaash se aag girkar unhein bhasm kar de.
%5 Parantu us ne phirkar unhein danta aur kaha, tum nahi jante ki tum kaisi aatma ke ho.

%6 Kyonki manushya ka putra logon ke pranon ko naash karne nahi varan bachane ke liye aaya hai:

aur ve kisi aur gaanv mein chale gaye.

%7 Jab ve maarg mein chale jate the, to kisi na us se kaha, jahan jahan tu jayega, main tere peechhe

ho loonga.

%8 Yeshu ne us se kaha, lomdiyon ke bhat aur aakaash ke pakshiyon ke basere hote hain, par

manushya ke putra ko sir dharne ki bhi jagah nahi.

%9 Us ne doosre se kaha, mere peechhe ho le; us ne kaha; he Prabhu, mujhe pahile jane de ki apne

pita ko gaad dun.

60 Us ne us se kaha, mare huon ko apne murde gadne de, par tu jakar Parmeshwar ke rajya ki katha

suna.

61 Ek aur ne bhi kaha; he Prabhu, main tere peechhe ho loonga; par pahile mujhe jane de ki apne

ghar ke logon se vida ho aaun.

%2 Yeshu ne us se kaha; jo koi apna haath hal par rakhkar peechhe dekhta hai, vah Parmeshwar ke

rajya ke yogya nahi.



Looka 10 Luke 10

! Aur in baton ke baad Prabhu ne sattar aur manushya niyukt kiye aur jis jis nagar aur jagah ko vah

aap jane par tha, vahan unhein do do karke apne aage bheja.

2 Aur us ne un se kaha; pake khet bahut hain; parantu majdoor thode hain: isliye khet ke swami se

binti karo, ki vah apne khet katne ko majdoor bhej de.
? Jao; dekho main tumhein bhedon ki nai bhediyon ke beech mein bhejta hoon.
4 Isliye na batuaa, na jholi, na joote lo; aur na maarg mein kisi ko namaskaar karo.
® Jis kisi ghar mein jao, pahile kaho, ki is ghar par kalyaan ho.

® Yadi vahan koi kalyaan ke yogya hoga; to tumhara kalyaan us par thahrega, nahi to tumhare paas

laut aayega.

’ Usi ghar mein raho, aur jo kuchh un se mile, vahi khao peeo, kyonki majdoor ko apni majdoori

milni chahiye: ghar ghar na phirna.

8 Aur jis nagar mein jao, aur vahan ke log tumhein utarein, to jo kuchh tumhare samhane rakha

jaye vahi khao.

® Vahan ke beemaron ko changa karo: aur un se kaho, ki Parmeshwar ka rajya tumhare nikat aa

pahuncha hai.

19 Parantu jis nagar mein jao, aur vahan ke log tumhein grahan na karein, to uske bajaron mein

jakar kaho.

1 Ki tumhare nagar ki dhool bhi, jo hamare panvon mein lagi hai, ham tumhare samhane jhaad

dete hain, taubhi yah jaan lo, ki Parmeshwar ka rajya tumhare nikat aa pahuncha hai.
2 Main tum se kahta hoon, ki us din us nagar ki dasha se sadom ki dasha sahne yogya hogi.

13 Haay khurajeen! Haay baitsaida! Jo samarth ke kaam tum mein kiye gaye, yadi ve soor aur saida

mein kiye jate, to taat odhkar aur raakh mein baithkar ve kab ke man phirate.
4 Parantu nyaay ke din tumhari dasha se soor aur saida ki dasha sahne yogya hogi.
15 Aur he kaphranhoom, kya tu swarg tak ooncha kiya jayega? Tu to adholok tak neeche jayega.

'8 Jo tumhari sunta hai, vah meri sunta hai, aur jo tumhein tuchchh janta hai, vah mujhe tuchchh

janta hai; aur jo mujhe tuchchh janta hai, vah mere bhejnevale ko tuchchh janta hai.

17 Ve sattar aanand se phir aakar kahne lage, he Prabhu, tere naam se dushtatma bhi hamare vash

mein hain.

18 Us ne un se kaha; main Shaitan ko bijli ki nai swarg se gira huaa dekh raha tha.



19 Dekho, maine tumhe sampon aur bichchhuon ko raundne ka, aur shatru ki sari samarth par

adhikaar diya hai; aur kisi vastu se tumhein kuchh hani na hogi.

20 Taubhi is se aanandit mat ho, ki aatma tumhare vash mein hain, parantu is se aanandit ho ki

tumhare naam swarg par likhe hain.

21 Usi ghadi vah pavitra aatma mein hokar aanand se bhar gaya, aur kaha; he pita, swarg aur
prithvi ke Prabhu, main tera dhanyavaad karta hoon, ki tu ne in baton ko gyaniyon aur
samajhdaron se chhipa rakha, aur balkon par pragat kiya: han, he pita, kyonki tujhe yahi
achchha laga.

22 Mere pita ne mujhe sab kuchh saump diya hai aur koi nahi janta ki putra kaun hai keval pita aur

pita kaun hai yah bhi koi nahi janta, keval putra ke aur vah jis par putra use prakat karna chahe.

23 Aur chelon ki or phirkar nirale mein kaha, dhanya hain ve aankhe, jo ye batein jo tum dekhte ho
dekhti hain.

24 Kyonki main tum se kahta hoon, ki bahut se bhavishyadwaktaon aur rajaon ne chaha, ki jo

batein tum dekhte ho dekhein; par na dekhi aur jo batein tum sunte ho sunein, par na suni.

25 Aur dekho, ek vyavasthapak utha; aur yah kahkar, us ki pareeksha karne laga; ki he guru, anant

jeevan ka varis hone ke liye main kya karun?
%6 Us ne us se kaha; ki vyavastha mein kya likha hai tu kaise padhta hai?

27 Us ne uttar diya, ki tu Prabhu apne Parmeshwar se apne sare man aur apne sare praan aur apni

sari shakti aur apni sari buddhi ke saath prem rakh; aur apne padosi se apne samaan prem rakh.
28 Us ne us se kaha, tu ne theek uttar diya hai, yahi kar: to tu jeevit rahega.

29 Parantu us ne apni tai dharmi thahrane ki ichchha se Yeshu se poochha, to mera padosi kaun

hai?

%0 Yeshu ne uttar diya; ki ek manushya Yerushalem se yareeho ko ja raha tha, ki dakuon ne gherkar

uske kapde utaar liye, aur maar peet kar use adhmooaa chhodkar chale gaye.
31 Aur aisa huaa; ki usi maarg se ek yajak ja raha tha: parantu use dekh ke katra kar chala gaya.
32 Isi reeti se ek levi us jagah par aaya, vah bhi use dekh ke katra kar chala gaya.
33 Parantu ek samri yatri vahan aa nikla, aur use dekhkar taras khaya.

34 Aur uske paas aakar aur uske ghavon par tel aur dakhras dalkar pattiyan bandhi, aur apni savari

par chadhakar saraay mein le gaya, aur us ki seva tahal ki.

35 Doosre din us ne do deenaar nikalkar bhatiyare ko diye, aur kaha; is ki seva tahal karna, aur jo

kuchh tera aur lagega, vah main lautne par tujhe bhar doonga.

36 Ab teri samajh mein jo dakuon mein ghir gaya tha, in teenon mein se uska padosi kaun thahra?



37 Us ne kaha, vahi jis ne us par taras khaya: Yeshu ne us se kaha, ja, tu bhi aisa hi kar.

%8 Phir jab ve ja rahe the, to vah ek gaanv mein gaya, aur martha naam ek stri ne use apne ghar

mein utara.

39 Aur Mariyam naam us ki ek bahin thi; vah Prabhu ke panvon ke paas baithkar uska vachan sunti
thi.

40 Par martha seva karte karte ghabra gai aur uske paas aakar kahne lagi; he Prabhu, kya tujhe
kuchh bhi soch nahi ki meri bahin ne mujhe seva karne ke liye akeli hi chhod diya hai? So us se

kah, ki meri sahayta kare.
41 Prabhu ne use uttar diya, martha, he martha; tu bahut baton ke liye chinta karti aur ghabrati hai.

42 Parantu ek baat avashya hai, aur us uttam bhaag ko Mariyam ne chun liya hai: jo us se chheena

najayega.



Looka 11 Luke 11

! Phir vah kisi jagah prarthana kar raha tha: aur jab vah prarthana kar chuka, to uske chelon mein
se ek ne us se kaha; he Prabhu, jaise Yuhanna ne apne chelon ko prarthana karna sikhlaya vaise
hi hamein bhi tu sikha de.

2 Us ne un se kaha; jab tum prarthana karo, to kaho; he pita, tera naam pavitra mana jaye, tera

rajya aaye.
® Hamari din bhar ki roti har din hamein diya kar.

4 Aur hamare papon ko kshama kar, kyonki ham bhi apne har ek apradhi ko kshama karte hain, aur

hamein pareeksha mein na la.

® Aur us ne un se kaha, tum mein se kaun hai ki uska ek mitra ho, aur vah aadhi raat ko uske paas

aakar us se kahe, ki he mitra; mujhe teen rotiyan de.
® Kyonki ek yatri mitra mere paas aaya hai, aur uske aage rakhne ke liye mere paas kuchh nahi hai.

" Aur vah bheetar se uttar de, ki mujhe dukh na de; ab to dwaar band hai, aur mere balak mere

paas bichhaune par hain, isliye main uthkar tujhe de nahi sakta

8 Main tum se kahta hoon, yadi uska mitra hone par bhi use uthkar na de, taubhi uske lajza

chhodkar mangne ke karan use jitni aavashyakta ho utni uthkar dega.

? Aur main tum se kahta hoon; ki mango, to tumhein diya jayega; dhoondhon to tum paoge;

khatakhtao, to tumbhare liye khola jayega.

10 Kyonki jo koi mangta hai, use milta hai; aur jo dhoondhta hai, vah pata hai; aur jo khatakhtata

hai, uske liye khola jayega.

1 Tum mein se aisa kaun pita hoga, ki jab uska putra roti mange, to use patthar de: ya machhli

mange, to machhli ke badle use saamp de?
12 Ya anda mange to use bichchhu de?

13 So jab tum bure hokar apne ladke-balon ko achchhi vastuein dena jante ho, to swargeeya pita

apne mangne valon ko pavitra aatma kyon na dega.

14 Phir us ne ek goongi dushtatma ko nikala: jab dushtatma nikal gai, to goonga bolne laga; aur

logon ne achambha kiya.

15 Parantu un mein se kitnon ne kaha, yah to Shaitan naam dushtatmaon ke pradhaan ki sahayta se

dushtatmaon ko nikalta hai.
16 Auron ne us ki pareeksha karne ke liye us se aakaash ka ek chinh manga.

7 Parantu us ne, un ke man ki batein jankar, un se kaha; jis jis rajya mein phoot hoti hai, vah rajya

ujad jata hai: aur jis ghar mein phoot hoti hai, vah naash ho jata hai.



18 Aur yadi Shaitan apna hi virodhi ho jaye, to uska rajya kyonkar bana rahega? Kyonki tum mere

vishay mein to kahte ho, ki yah Shaitan ki sahayta se dushtatma nikalta hai.

19 Bhala yadi main Shaitan ki sahayta se dushtatmaon ko nikalta hoon, to tumhari santaan kis ki

sahayta se nikalte hain? Isliye ve hi tumhara nyaay chukayenge.

20 Parantu yadi main Parmeshwar ki samarth se dushtatmaon ko nikalta hoon, to Parmeshwar ka

rajya tumhare paas aa pahuncha.

21 Jab balvant manushya hathiyaar bandhe hue apne ghar ki rakhvali karta hai, to us ki sampatti
bachi rahti hai.

22 Par jab us se badhkar koi aur balvant chadhai karke use jeet leta hai, to uske ve hathiyaar jin par

uska bharosa tha, chheen leta hai aur us ki sampatti lootkar baant deta hai.
23 Jo mere saath nahi vah mere virodh mein hai aur jo mere saath nahi batorta vah bithrata hai.

24 JTab ashuddh aatma manushya mein se nikal jati hai to sookhi jaghon mein vishraam dhoondhti
phirti hai; aur jab nahi pati to kahti hai; ki main apne usi ghar mein jahan se nikli thi laut

jaoongi.
25 Aur aakar use jhada-buhara aur saja-sajaya pati hai.

26 Tab vah aakar apne se aur buri saat aatmaon ko apne saath le aati hai, aur ve us mein paithkar

vaas karti hain, aur us manushya ki pichhli dasha pahile se bhi buri ho jati hai.

27 Jab vah ye batein kah hi raha tha to bheed mein se kisi stri ne oonche shabd se kaha, dhanya vah

garbh jis mein tu raha; aur ve stan, jo tu ne choose.
28 Us ne kaha, han; parantu dhanya ve hain, jo Parmeshwar ka vachan sunte aur mante hain.

29 Jab badi bheed ikatthi hoti jati thi to vah kahne laga; ki is yug ke log bure hain; ve chinh

dhoondhte hain; par yoonus ke chinh ko chhod koi aur chinh unhein na diya jayega.

%0 Jaisa yoonus neenve ke logon ke liye chinh thahra, vaisa hi manushya ka putra bhi is yug ke

logon ke liye thahrega.

31 Dakkhin ki rani nyaay ke din is samay ke manushyon ke saath uthkar, unhein doshi thahrayegi,
kyonki vah sulaimaan ka gyaan sunne ko prithvi ki chhor se aai, aur dekho yahan vah hai jo

sulaimaan se bhi bada hai.

32 Neenve ke log nyaay ke din is samay ke logon ke saath khade hokar, unhein doshi thahrayenge;

kyonki unhonne yoonus ka prachaar sunkar man phiraya aur dekho, yahan vah hai, jo yoonus se
bhi bada hai.

%3 Koi manushya deeya baar ke talaghre mein, ya paimane ke neeche nahi rakhta, parantu deevat

par rakhta hai ki bheetar aane vale ujiyala payen.



34 Tere shareer ka deeya teri aankh hai, isliye jab teri aankh nirmal hai, to tera sara shareer bhi

ujiyala hai; parantu jab vah buri hai, to tera shareer bhi andhera hai.
%5 Isliye chaukas rahna, ki jo ujiyala tujh mein hai vah andhera na ho jaye.

36 Isliye yadi tera sara shareer ujiyala ho, or uska koi bhaag andhera na rahe, to sab ka sab aisa

ujiyala hoga, jaisa us samay hota hai, jab deeya apni chamak se tujhe ujala deta hai.

37 Jab vah batein kar raha tha, to kisi phareesi ne us se binti ki, ki mere yahan bhojan kar; aur vah

bheetar jakar bhojan karne baitha.
38 Phareesi ne yah dekhkar achambha diya ki us ne bhojan karne se pahile snaan nahi kiya.

39 Prabhu ne us se kaha, he phareesiyon, tum katore aur thali ko oopar oopar to manjte ho,

parantu tumhare bheetar andher aur dushtata bhari hai.

40 He nirbuddhiyon, jis ne bahar ka bhaag banaya, kya us ne bheetar ka bhaag nahi banaya?

41 Parantu han, bheetarvali vastuon ko daan kar do, to dekho, sab kuchh tumhare liye shuddh ho
jayega.

42 Par he phareesiyon, tum par haay! Tum podeene aur sudaab ka, aur sab bhanti ke saag-paat ka
dasvan ansh dete ho, parantu nyaay ko aur Parmeshwar ke prem ko taal dete ho: chahiye to tha

ki inhein bhi karte rahte aur unhein bhi na chhodte.

43 He phareesiyon, tum par haay! Tum aaradhnalyon mein mukhya mukhya aasan aur bajaron

mein namaskaar chahte ho.

44 Haay tum par! Kyonki tum un chhipi kabron ke samaan ho, jin par log chalte hain, parantu nahi

jante.

4% Tab ek vyavasthapak ne us ko uttar diya, ki he guru, in baton ke kahne se tu hamari ninda karta
hai.

48 Us ne kaha; he vyavasthapkon, tum par bhi haay! Tum aise bojh jin ko uthana kathin hai,

manushyon par ladte ho parantu tum aap un bojhon ko apni ek ungli se bhi nahi chhoote.

47 Haay tum par! Tum un bhavishyadwaktaon ki kabrein banate ho, jinhein hi tumhare baap-

dadon ne maar dala tha.

8 So tum gavaah ho, aur apne baap-dadon ke kamon mein sahmat ho; kyonki unhonne to unhein

maar dala aur tum un ki kabrein banate ho.

49 Isliye Parmeshwar ki buddhi ne bhi kaha hai, ki main un ke paas bhavishyadwaktaon aur

preriton ko bhejoongi: aur ve un mein se kitnon ko maar dalenge, aur kitnon ko satayenge.

°0 Taki jitne bhavishyadwaktaon ka lohu jagat ki utpatti se bahaya gaya hai, sab ka lekha, is yug ke

logon se liya jaye.



°1 Habeel ki hatya se lekar jakaryaah ki hatya tak jo vedi aur mandir ke beech mein ghaat kiya gaya:

main tum se sach kahta hoon; uska lekha isi samay ke logon se liya jayega.

2 Haay tum vyavasthapkon par! Ki tum ne gyaan ki kunji le to li, parantu tum ne aap hi pravesh

nahi kiya, aur pravesh karne valon ko bhi rok diya.

33 Jab vah vahan se nikla, to shastri aur phareesi bahut peechhe pad gaye aur chhedne lage, ki vah

bahut si baton ki charcha kare.

% Aur us ki ghaat mein lage rahe, ki uske munh ki koi baat pakdein.



Looka 12 Luke 12

! Ttne mein jab hajaron ki bheed lag gai, yahan tak ki ek doosre par gire padte the, to vah sab se

pahile apne chelon se kahne laga, ki phareesiyon ke kapatroopi khameer se chaukas rahna.
2 Kuchh dhapa nahi, jo khola na jayega; aur na kuchh chhipa hai, jo jana na jayega.

? Isliye jo kuchh tum ne andhere mein kaha hai, vah ujale mein suna jayega: aur jo tum ne

kothriyon mein kanon kaan kaha hai, vah kothon par prachaar kiya jayega.

4 Parantu main tum se jo mere mitra ho kahta hoon, ki jo shareer ko ghaat karte hain parantu uske

peechhe aur kuchh nahi kar sakte un se mat daro.

® Main tumhein chitata hoon ki tumhein kis se darna chahiye, ghaat karne ke baad jis ko narak

mein dalne ka adhikaar hai, usi se daro: varan main tum se kahta hoon usi se daro.

® Kya do paise ki paanch gauraiyan nahi bikti? Taubhi Parmeshwar un mein se ek ko bhi nahi
bhoolta.

’ Varan tumhare sir ke sab baal bhi gine hue hain, so daro nahi, tum bahut gauraiyon se badhkar
ho.

8 Main tum se kahta hoon jo koi manushyon ke samhane mujhe maan lega use manushya ka putra

bhi Parmeshwar ke swargadooton ke samahne maan lega.

? Parantu jo manushyon ke samhane mujhe inkaar kare uska Parmeshwar ke swargadooton ke

samhane inkaar kiya jayega.

10 Jo koi manushya ke putra ke virodh mein koi baat kahe, uska vah apraadh kshama kiya jayega,

parantu jo pavitra aatma ki ninda kare uska apraadh kshama na kiya jayega.

1 Jab log tumhein sabhaon aur hakimon aur adhikariyon ke samhane le jayen, to chinta na karna

ki ham kis reeti se ya kya uttar dein, ya kya kahein.
12 Kyonki pavitra aatma usi ghadi tumhein sikha dega, ki kya kahna chahiye.

13 Phir bheed mein se ek ne us se kaha, he guru, mere bhai se kah, ki pita ki sampatti mujhe baant
de.

14 Us ne us se kaha; he manushya, kis ne mujhe tumhara nyayi ya bantne vala niyukt kiya hai?

15 Aur us ne un se kaha, chaukas raho, aur har prakaar ke lobh se apne aap ko bachaye rakho:

kyonki kisi ka jeevan us ki sampatti ki bahutayat se nahi hota.
16 Us ne un se ek drishtaant kaha, ki kisi dhanvaan ki bhoomi mein badi upaj hui.

7 Tab vah apne man mein vichaar karne laga, ki main kya karun, kyonki mere yahan jagah nahi,

jahan apni upaj ityadi rakhun.



18 Aur us ne kaha; main yah karoonga: main apni bakhariyan tod kar un se badi banaoonga;

19 Aur vahan apna sab ann aur sampatti rakhoonga: aur apne praan se kahoonga, ki praan, tere

paas bahut varshon ke liye bahut sampatti rakhi hai; chain kar, kha, pi, sukh se rah.

20 Parantu Parmeshwar ne us se kaha; he moorkh, isi raat tera praan tujh se le liya jayega: tab jo

kuchh tu ne ikattha kiya hai, vah kis ka hoga?

21 Aisa hi vah manushya bhi hai jo apne liye dhan batorta hai, parantu Parmeshwar ki drishti mein

dhani nahi.

22 Phir us ne apne chelon se kaha; isliye main tum se kahta hoon, apne praan ki chinta na karo, ki

ham kya khayenge; na apne shareer ki ki kya pahinenge.
23 Kyonki bhojan se praan, aur vastra se shareer badhkar hai.

24 Kauvon par dhyaan do; ve na bote hain, na katte; na un ke bhandaar aur na khatta hota hai;

taubhi Parmeshwar unhein palta hai; tumhara moolya pakshiyon se kahi adhik hai.
% Tum mein se aisa kaun hai, jo chinta karne se apni avastha mein ek ghadi bhi badha sakta hai?
%6 Tsliye yadi tum sab se chhota kaam bhi nahi kar sakte, to aur baton ke liye kyon chinta karte ho?

27 Sosnon ke pedon par dhyaan karo ki ve kaise badhte hain; ve na parishram karte, na katte hain:
taubhi main tum se kahta hoon, ki sulaimaan bhi, apne sare vibhav mein, un mein se kisi ek ke

samaan vastra pahine hue na tha.

28 Isliye yadi Parmeshwar maidaan ki ghaas ko jo aaj hai, aur kal bhaad mein jhon ki jayegi, aisa

pahinata hai; to he alp vishwasiyon, vah tumhein kyon na pahinayega?
29 Aur tum is baat ki khoj mein na raho, ki kya khayenge aur kya peeyenge, aur na sandeh karo.

30 Kyonki sansaar ki jatiyan in sab vastuon ki khoj mein rahti hain: aur tumhara pita janta hai, ki

tumhein in vastuon ki aavashyakta hai.
31 Parantu uske rajya ki khoj mein raho, to ye vastuein bhi tumhein mil jayengi.
32 He chhote jhund, mat dar; kyonki tumhare pita ko yah bhaya hai, ki tumhein rajya de.

33 Apni sampatti bechkar daan kar do; aur apne liye aise batue banao, jo purane nahi hote, arthaat
swarg par aisa dhan ikattha karo jo ghatta nahi aur jis ke nikat chor nahi jata, aur keeda nahi

bigadta.
3 Kyonki jahan tumhara dhan hai, vahan tumhara man bhi laga rahega.
35 Tumhari kamrein bandhi rahein, aur tumhare deeye jalte rahein.

36 Aur tum un manushyon ke samaan bano, jo apne swami ki baat dekh rahe hon, ki vah byaah se

kab lautega; ki jab vah aakar dwaar khatakhtaye, turant uske liye khol dein.



37 Dhanya hain ve daas, jinhein swami aakar jagte paye; main tum se sach kahta hoon, ki vah

kamar baandh kar unhein bhojan karne ko baithayega, aur paas aakar un ki seva karega.

38 Yadi vah raat ke doosre pahar ya teesre pahar mein aakar unhein jagte paye, to ve daas dhanya

hain.

39 Parantu tum yah jaan rakho, ki yadi ghar ka swami janta, ki chor kis ghadi aayega, to jagta rahta,

aur apne ghar mein sendh lagne na deta.

“0 Tum bhi taiyaar raho; kyonki jis ghadi tum sochte bhi nahi, us ghadi manushya ka putra aa

javega.
41 Tab Patras ne kaha, he Prabhu, kya yah drishtaant tu ham hi se ya sab se kahta hai.

42 Prabhu ne kaha; vah vishwasyogya aur buddhimaan bhandari kaun hai, jis ka swami use naukar

chakron par sardaar thahraye ki unhein samay par seedha de.
43 Dhanya hai vah daas, jise uska swami aakar aisa hi karte paye.
44 Main tum se sach kahta hoon; vah use apni sab sampatti par sardaar thahrayega.

4% Parantu yadi vah daas sochne lage, ki mera swami aane mein der kar raha hai, aur dason aur

dasiyon marne peetne aur khane peene aur piyakkad hone lage.

46 To us daas ka swami aise din ki vah us ki baat johta na rahe, aur aisi ghadi jise vah janta na ho

aayega, aur use bhari tadna dekar uska bhaag avishwasiyon ke saath thahrayega.

47 Aur vah daas jo apne swami ki ichchha janta tha, aur taiyaar na raha aur na us ki ichchha ke

anusaar chala bahut maar khayega.

“8 Parantu jo nahi jankar maar khane ke yogya kaam kare vah thodi maar khayega, isliye jise bahut
diya gaya hai, us se bahut manga jayega, aur jise bahut saumpa gaya hai, us se bahut

mangengein.
49 Main prithvi par aag lagane aaya hoon; aur kya chahta hoon keval yah ki abhi sulag jati!
0 Mujhe to ek baptisma lena hai; aur jab tak vah na ho le tab tak main kaisi saketi mein rahoonga?

1 Kya tum samajhte ho ki main prithvi par milaap karane aaya hoon? Main tum se kahta hoon;

nahi, varan alag karane aaya hoon.
%2 Kyonki ab se ek ghar mein paanch jan aapas mein virodh rakhenge, teen do se do teen se.

%3 Pita putra se, aur putra pita se virodh rakhega; maa beti se, aur beti maa se, saas bahu se, aur

bahu saas se virodh rakhegi.

% Aur us ne bheed se bhi kaha, jab badal ko pachchhim se uthte dekhte ho, to turant kahte ho, ki

varsha hogi; aur aisa hi hota hai.

%5 Aur jab dakkhina chalti dekhte ho to kahte ho, ki lu chalegi, aur aisa hi hota hai.



%6 He kaptiyon, tum dharti aur aakaash ke roop mein bhed kar sakte ho, parantu is yug ke vishay

mein kyon bhed karna nahi jante?
7 Aur tum aap hi nirnay kyon nahi kar lete, ki uchit kya hai?

%8 Jab tu apne muddai ke saath hakim ke paas ja raha hai, to maarg hi mein us se chhootne ka yatn
kar le aisa na ho, ki vah tujhe nyayi ke paas kheench le jaye, aur nyayi tujhe pyade ko saumpe aur

pyada tujhe bandeegrih mein daal de.

%9 Main tum se kahta hoon, ki jab tak tu damdi damdi bhar na dega tab tak vahan se chhootne na

payega.



LOOka 13 Luke 13

! Us samay kuchh log aa pahunche, aur us se un galeeliyon ki charcha karne lage, jin ka lohu

peelatus ne un hi ke balidanon ke saath milaya tha.

2 Yah sun us ne un se uttar mein yah kaha, kya tum samajhte ho, ki ye galeeli, aur sab galeeliyon se

papi the ki un par aisi vipatti padi?

% Main tum se kahta hoon, ki nahi; parantu yadi tum man na phiraoge to tum sab bhi isi reeti se

naash hoge.

“ Ya kya tum samajhte ho, ki ve atharah jan jin par sheeloh ka gummat gira, aur ve dab kar mar

gaye: Yerushalem ke aur sab rahne valon se adhik apradhi the?

® Main tum se kahta hoon, ki nahi; parantu yadi tum man na phiraoge to tum bhi sab isi reeti se

naash hoge.

® Phir us ne yah drishtaant bhi kaha, ki kisi ki angoor ki bari mein ek anjeer ka ped laga huaa tha:

vah us mein phal dhoondhne aaya, parantu na paya.

’ Tab us ne bari ke rakhvale se kaha, dekh teen varsh se main is anjeer ke ped mein phal

dhoondhne aata hoon, parantu nahi pata, ise kaat daal ki yah bhoomi ko bhi kyon roke rahe.

8 Us ne us ko uttar diya, ki he swami, ise is varsh to aur rahne de; ki main is ke charon or khodkar
khaad dalun.

? So aage ko phale to bhala, nahi to use kaat dalna.
10 Sabt ke din vah ek aaradhnalay mein updesh kar raha tha.

1 Aur dekho, ek stri thi, jise atharah varsh se ek rdubal karne vali dushtatma lagi thi, aur vah kubdi

ho gai thi, aur kisi reeti se seedhi nahi ho sakti thi.
12 Yeshu ne use dekhkar bulaya, aur kaha he nari, tu apni rdubalta se chhoot gai.
13 Tab us ne us par haath rakhe, aur vah turant seedhi ho gai, aur Parmeshwar ki badai karne lagi.

14 Isliye ki Yeshu ne sabt ke din use achchha kiya tha, aaradhnalay ka sardaar risyakar logon se
kahne laga, chha: din hain, jin mein kaam karna chahiye, so un hi dinon mein aakar change

hoo; parantu sabt ke din mein nabhi.

15 Yah sun kar Prabhu ne uttar dekar kaha; he kaptiyon, kya sabt ke din tum mein se har ek apne

bail ya gadhe ko thaan se kholkar pani pilane nahi le jata?

16 Aur kya uchit na tha, ki yah stri jo Ibrahim ki beti hai jise Shaitan ne atharah varsh se baandh
rakha tha, sabt ke din is bandhan se chhudai jati?

17 Jab us ne ye batein kahi, to uske sab virodhi lajzit ho gaye, aur sari bheed un mahima ke kamon

se jo vah karta tha, aanandit hui.



'8 Phir us ne kaha, Parmeshwar ka rajya kis ke samaan hai aur main us ki upma kis se dun?

19 Vah rai ke ek dane ke samaan hai, jise kisi manushya ne lekar apni bari mein boya: aur vah

badhkar ped ho gaya; aur aakaash ke pakshiyon ne us ki daliyon par basera kiya.
20 Us ne phir kaha; main Parmeshwar ke rajya ki upma kis se dun?

21 Vah khameer ke samaan hai, jis ko kisi stri ne lekar teen paseri aate mein milaya, aur hote hote

sab aata khameer ho gaya.
22 Vah nagar nagar, aur gaanv gaanv hokar updesh karta huaa Yerushalem ki or ja raha tha.
23 Aur kisi ne us se poochha; he Prabhu, kya uddhaar pane vale thode hain?

24 Us ne un se kaha; saket dwaar se pravesh karne ka yatn karo, kyonki main tum se kahta hoon, ki

bahutere pravesh karna chahenge, aur na kar sakenge.

25 Jab ghar ka swami uthkar dwaar band kar chuka ho, aur tum bahar khade hue dwaar
khatakhtakar kahne lago, he Prabhu, hamare liye khol de, aur vah uttar de ki main tumhein

nahi janta, tum kahan ke ho?

26 Tab tum kahne lagoge, ki ham ne tere samhane khaya peeya aur tu ne hamare bajaron mein

updesh kiya.

27 Parantu vah kahega, main tum se kahta hoon, main nahi janta tum kahan se ho, he kukarm

karnevalo, tum sab mujh se door ho.

28 Vahan rona aur daant peesna hoga: jab tum Ibrahim aur Ishaq aur Yakub aur sab

bhavishyadwaktaon ko Parmeshwar ke rajya mein baithe, aur apne aap ko bahar nikale hue
dekhoge.

29 Aur poorva aur pachchhim; uttar aur dakkhin se log aakar Parmeshwar ke rajya ke bhoj mein
bhagi honge.
30 Aur dekho, kitne pichhle hain ve pratham honge, aur kitne jo pratham hain, ve pichhle honge.

31 Usi ghadi kitne phareesiyon ne aakar us se kaha, yahan se nikalkar chala ja; kyonki herodes tujhe

maar dalna chahta hai.

32 Us ne un se kaha; jakar us lomdi se kah do, ki dekh main aaj aur kal dushtatmaon ko nikalta aur

beemaron ko changa karta hoon aur teesre din poora karoonga.

33 Taubhi mujhe aaj aur kal aur parson chalna avashya hai, kyonki ho nahi sakta ki koi

bhavishyadwakta Yerushalem ke bahar mara jaye.

34 He Yerushalem! He Yerushalem! Tu jo bhavishyadwaktaon ko maar dalti hai, aur jo tere paas
bheje gaye unhein pattharvaah karti hai; kitni baar main ne yah chaha, ki jaise murgi apne
bachchon ko apne pankhon ke neeche ikatthe karti hai, vaise hi main bhi tere balkon ko ikatthe

karun, par tum ne yah na chaha.



35 Dekho, tumhara ghar tumhare liye ujaad chhoda jata hai, aur main tum se kahta hoon; jab tak
tum na kahoge, ki dhanya hai vah, jo Prabhu ke naam se aata hai, tab tak tum mujhe phir kabhi
na dekhoge.



LOOka 14 Luke 14

! Phir vah sabt ke din phareesiyon ke sardaron mein se kisi ke ghar mein roti khane gaya: aur ve us

ki ghaat mein the.
2 Aur dekho, ek manushya uske samhane tha, jise jalandhar ka rog tha.

? Is par Yeshu ne vyavasthapkon aur phareesiyon se kaha; kya sabt ke din achchha karna uchit hai,

ki nahi parantu ve chupchaap rahe.
“ Tab us ne use haath laga kar changa kiya, aur jane diya.

® Aur un se kaha; ki tum mein se aisa kaun hai, jis ka gadha ya bail kuein mein gir jaye aur vah sabt

ke din use turant bahar na nikaal le?
6 Ve in baton ka kuchh uttar na de sake.

’ Jab us ne dekha, ki nevtahari log kyonkar mukhya mukhya jaghein chun lete hain to ek drishtaant

dekar un se kaha.

8 Jab koi tujhe byaah mein bulaye, to mukhya jagah mein na baithna, kahi aisa na ho, ki us ne tujh

se bhi kisi bade ko nevta diya ho.

° Aur jis ne tujhe aur use donon ko nevta diya hai: aakar tujh se kahe, ki is ko jagah de, aur tab

tujhe lajzit hokar sab se neechi jagah mein baithna pade.

10 Par jab tu bulaya jaye, to sab se neechi jagah ja baith, ki jab vah, jis ne tujhe nevta diya hai aaye,
to tujh se kahe ki he mitra, aage badhkar baith; tab tere saath baithne valon ke samhane teri

badai hogi.

1 Aur jo koi apne aap ko bada banayega, vah chhota kiya jayega; aur jo koi apne aap ko chhota
banayega, vah bada kiya jayega.

12 Tab us ne apne nevta dene vale se bhi kaha, jab tu din ka ya raat ka bhoj kare, to apne mitron ya
bhaiyon ya kutumbiyon ya dhanvaan padosiyon na bula, kahi aisa na ho, ki ve bhi tujhe nevta

dein, aur tera badla ho jaye.
13 Parantu jab tu bhoj kare, to kangalon, tundon, langdon aur andhon ko bula.

14 Tab tu dhanya hoga, kyonki un ke paas tujhe badla dene ko kuchh nahi, parantu tujhe

dharmiyon ke ji uthne par is ka pratiphal milega.

15 Uske saath bhojan karne valon mein se ek ne ye batein sunkar us se kaha, dhanya hai vah, jo

Parmeshwar ke rajya mein roti khayega.
16 Us ne us se kaha; kisi manushya ne badi jevnaar ki aur bahuton ko bulaya.

17 JTab bhojan taiyaar ho gaya, to us ne apne daas ke haath nevathariyon ko kahla bheja, ki aao; ab

bhojan taiyaar hai.



18 Par ve sab ke sab kshama mangne lage, pahile ne us se kaha, main ne khet mol liya hai; aur

avashya hai ki use dekhun: main tujh se binti karta hoon, mujhe kshama kara de.

19 Doosre ne kaha, main ne paanch jode bail mol liye hain: aur unhein parakhne jata hoon: main

tujh se binti karta hoon, mujhe kshama kara de.
20 Ek aur ne kaha; mai ne byaah kiya hai, isliye main nahi aa sakta.

21 Us daas ne aakar apne swami ko ye batein kah sunai, tab ghar ke swami ne krodh mein aakar
apne daas se kaha, nagar ke bajaron aur galiyon mein turant jakar kangalon, tundon, langdon

aur andhon ko yahan le aao.
%2 Daas ne phir kaha; he swami, jaise tu ne kaha tha, vaise hi kiya gaya hai; phir bhi jagah hai.

23 Swami ne daas se kaha, sadkon par aur badon ki or jakar logon ko barbas le hi aa taki mera ghar

bhar jaye.
24 Kyonki main tum se kahta hoon, ki un nevte huon mein se koi meri jevnaar ko na chakhega.
25 Aur jab badi bheed uske saath ja rahi thi, to us ne peechhe phirkar un se kaha.

26 Yadi koi mere paas aaye, aur apne pita aur mata aur patni aur ladke balon aur bhaiyon aur

bahinon varan apne praan ko bhi apriya na jane, to vah mera chela nahi ho sakta.
27 Aur jo koi apna kroos na uthaye; aur mere peechhe na aaye; vah bhi mera chela nahi ho sakta.

28 Tum mein se kaun hai ki gadh banana chahta ho, aur pahile baithkar kharch na jode, ki poora

karne ki bisaat mere paas hai ki nahi?

29 Kahi aisa na ho, ki jab nev dalkar taiyaar na kar sake, to sab dekhne vale yah kahkar use thatthon

mein udane lagein.
30 Ki yah manushya banane to laga, par taiyaar na kar saka?

31 Ya kaun aisa raja hai, ki doosre raja se yuddh karne jata ho, aur pahile baithkar vichaar na kar le

ki jo bees hajaar lekar uska samhana kar sakta hoon, ki nahi?
32 Nahi to uske door rahte hi, vah dooton ko bhejkar milaap karna chahega.
33 Isi reeti se tum mein se jo koi apna sab kuchh tyaag na de, to vah mera chela nahi ho sakta.

34 Namak to achchha hai, parantu yadi namak ka swaad bigad jaye, to vah kis vastu se swadisht

kiya jayega.

35 Vah na to bhoomi ke aur na khaad ke liye kaam mein aata hai: use to log bahar phenk dete hain:

jis ke sunne ke kaan hon vah sun le.



LOOka 15 Luke 15

! Sab chungi lene vale aur papi uske paas aaya karte the taki us ki sunein.

2 Aur phareesi aur shastri kudkuda kar kahne lage, ki yah to papiyon se milta hai aur un ke saath
khata bhi hai.

% Tab us ne un se yah drishtaant kaha.

4 Tum mein se kaun hai jis ki sau bhedein hon, aur un mein se ek kho jaye to ninnanve ko jangal

mein chhodkar, us khoi hui ko jab tak mil na jaye khojta na rahe?
® Aur jab mil jati hai, tab vah bade aanand se use kandhe par utha leta hai.

® Aur ghar mein aakar mitron aur padosiyon ko ikatthe karke kahta hai, mere saath aanand karo,
kyonki meri khoi hui bhed mil gai hai.

’ Main tum se kahta hoon; ki isi reeti se ek man phiranevale papi ke vishay mein bhi swarg mein
itna hi aanand hoga, jitna ki ninnanve aise dharmiyon ke vishay nahi hota, jinhein man phirane

ki aavashyakta nahi.

8 Ya kaun aisi stri hogi, jis ke paas das sikke hon, aur un mein se ek kho jaye; to vah deeya barkar

aur ghar jhaad buhaar kar jab tak mil na jaye, ji lagakar khojti na rahe?

® Aur jab mil jata hai, to vah apne sakhiyon aur padosiniyon ko ikatthi karke kahti hai, ki mere

saath aanand karo, kyonki mera khoya huaa sikka mil gaya hai.

10 Main tum se kahta hoon; ki isi reeti se ek man phirane vale papi ke vishay mein Parmeshwar ke

swargadooton ke samhane aanand hota hai.
1 Phir us ne kaha, kisi manushya ke do putra the.

12 Un mein se chhutke ne pita se kaha ki he pita sampatti mein se jo bhaag mera ho, vah mujhe de

deejiye. Us ne un ko apni sampatti baant di.

13 Aur bahut din na beete the ki chhutka putra sab kuchh ikattha karke ek door desh ko chala gaya

aur vahan kukarm mein apni sampatti uda di.
14 JTab vah sab kuchh kharch kar chuka, to us desh mein bada akaal pada, aur vah kangaal ho gaya.

15 Aur vah us desh ke nivasiyon mein se ek ke yahan ja pada: us ne use apne kheton mein sooar

charane ke liye bheja.

'8 Aur vah chahta tha, ki un phaliyon se jinhein sooar khate the apna pet bhare; aur use koi kuchh
nahi deta tha.

17 Jab vah apne aape mein aaya, tab kahne laga, ki mere pita ke kitne hi majdooron ko bhojan se

adhik roti milti hai, aur main yahan bhookha mar raha hoon.



18 Main ab uthkar apne pita ke paas jaoonga aur us se kahoonga ki pita ji main ne swarg ke virodh

mein aur teri drishti mein paap kiya hai.
19 Ab is yogya nahi raha ki tera putra kahlaun, mujhe apne ek majdoor ki nai rakh le.

20 Tab vah uthkar, apne pita ke paas chala: vah abhi door hi tha, ki uske pita ne use dekhkar taras

khaya, aur daudkar use gale lagaya, aur bahut chooma.

21 Putra ne us se kaha; pita ji, main ne swarg ke virodh mein aur teri drishti mein paap kiya hai; aur

ab is yogya nahi raha, ki tera putra kahlaun.

22 Parantu pita ne apne dason se kaha; phat achchhe se achchha vastra nikalkar use pahinao, aur

uske haath mein angoothi, aur panvon mein jootiyan pahinao.
3 Aur pala huaa bachhda lakar maro taki ham khanye aur aanand manavein.

24 Kyonki mera yah putra mar gaya tha, phir ji gaya hai: kho gaya tha, ab mil gaya hai: aur ve

aanand karne lage.

25 Parantu uska jetha putra khet mein tha: aur jab vah aate hue ghar ke nikat pahuncha, to us ne

gane bajane aur nachne ka shabd suna.
26 Aur us ne ek daas ko bulakar poochha; yah kya ho raha hai?

27 Us ne us se kaha, tera bhai aaya hai; aur tere pita ne pala huaa bachhda katvaya hai, isliye ki use

bhala changa paya hai.

%8 Yah sunkar vah krodh se bhar gaya, aur bheetar jana na chaha: parantu uska pita bahar aakar use

manane laga.

29 Us ne pita ko uttar diya, ki dekh; main itne varsh se tari seva kar raha hoon, aur kabhi bhi teri
aagya nabhi tali, taubhi tu ne mujhe kabhi ek bakri ka bachcha bhi na diya, ki main apne mitron

ke saath aanand karta.

30 Parantu jab tera yah putra, jis ne teri sampatti veshyaon mein uda di hai, aaya, to uske liye tu ne

pala huaa bachhda katvaya.
31 Us ne us se kaha; putra, tu sarvada mere saath hai; aur jo kuchh mera hai vah sab tera hi hai.

32 Parantu ab aanand karna aur magan hona chahiye kyonki yah tera bhai mar gaya tha phir ji gaya

hai; kho gaya tha, ab mil gaya hai.



LOOka 16 Luke 16

! Phir us ne chelon se bhi kaha; kisi dhanvaan ka ek bhandari tha, aur logon ne uske samhane us

par yah dosh lagaya ki yah teri sab sampatti udaye deta hai.

2 So us ne use bulakar kaha, yah kya hai jo mai tere vishay mein sun raha hoon? Apne

bhandareepan ka lekha de; kyonki tu aage ko bhandari nahi rah sakta.

% Tab bhandari sochne laga, ki ab main kya karun kyonki mera swami ab bhandari ka kaam mujh se

chheen le raha hai: mitti to mujh se khodi nahi jati: aur bheekh mangne se mujhe lajza aati hai.

# Main samajh gaya, ki kya karoonga: taki jab main bhandari ke kaam se chhudaya jaun to log

mujhe apne gharon mein le lein.

® Aur us ne apne swami ke dendaron mein se ek ek ko bulakar pahile se poochha, ki tujh par mere

swami ka kya aata hai?

® Us ne kaha, sau man tel; tab us ne us se kaha, ki apni khata-bahi le aur baithkar turant pachaas
likh de.

’ Phir doosre se poochha; tujh par kya aata hai? Us ne kaha, sau man gehun; tab us ne us se kaha;
apni khata-bahi lekar assi likh de.

8 Swami ne us adharmi bhandari ko saraha, ki us ne chaturai se kaam kiya hai; kyonki is sansaar ke

log apne samay ke logon ke saath reeti vyavharon mein jyoti ke logon se adhik chatur hain.

° Aur main tum se kahta hoon, ki adharm ke dhan se apne liye mitra bana lo; taki jab vah jata rahe,

to ve tumhein anant nivason mein le lein.

1% Jo thode se thode mein sachcha hai, vah bahut mein bhi sachcha hai: aur jo thode se thode mein

adharmi hai, vah bahut mein bhi adharmi hai.
1 Isliye jab tum adharm ke dhan mein sachche na thahre, to sachcha tumhein kaun saumpega.
12 Aur yadi tum paraye dhan mein sachche na thahre, to jo tumhara hai, use tumhein kaun dega?

13 Koi daas do swamiyon ki seva nahi kar sakta: kyonki vah to ek se bair aur doosre se prem
rakhega; ya ek se mil rahega aur doosre ko tuchchh janega: tum Parmeshwar aur dhan donon ki

seva nahi kar sakte.
14 Phareesi jo lobhi the, ye sab batein sun kar use thatthon mein udane lage.

15 Us ne un se kaha; tum to manushyon ke samhane apne aap ko dharmi thahrate ho: parantu
Parmeshwar tumhare man ko janta hai, kyonki jo vastu manushyon ki drishti mein mahaan hai,

vah Parmeshwar ke nikat ghrinit hai.

16 Vyavastha aur bhavishyadwakta Yuhanna tak rahe, us samay se Parmeshwar ke rajya ka

susmachaar sunaya ja raha hai, aur har koi us mein prabalta se pravesh karta hai.



7 Aakaash aur prithvi ka tal jana vyavastha ke ek bindu ke mit jane se sahaj hai.

18 Jo koi apni patni ko tyagkar doosri se byaah karta hai, vah vyabhichaar karta hai, aur jo koi aisi
tyagi hui stri se byaah karta hai, vah bhi vyabhichaar karta hai.

19 Ek dhanvaan manushya tha jo bainjni kapde aur malmal pahinta aur prati din sukh-vilaas aur

dhoom-dhaam ke saath rahta tha.
20 Aur lajar naam ka ek kangaal ghavon se bhara huaa us ki devdhi par chhod diya jata tha.

21 Aur vah chahta tha, ki dhanvaan ki mej par ki joothan se apna pet bhare; varan kutte bhi aakar

uske ghavon ko chatte the.

22 Aur aisa huaa ki vah kangaal mar gaya, aur swargadooton ne use lekar Ibrahim ki god mein

pahunchaya; aur vah dhanvaan bhi mara; aur gada gaya.

23 Aur adholok mein us ne peeda mein pade hue apni aankhein uthai, aur door se Ibrahim ki god

mein lajar ko dekha.

24 Aur us ne pukaar kar kaha, he pita Ibrahim, mujh par daya karke lajar ko bhej de, taki vah apni
ungli ka sira pani mein bhigo kar meri jeebh ko thandi kare, kyonki main is jwala mein tadap

raha hoon.

25 Parantu Ibrahim ne kaha; he putra smaran kar, ki tu apne jeevan mein achchhi vastuein le chuka
hai, aur vaise hi lajar buri vastuein: parantu ab vah yahan shanti pa raha hai, aur tu tadap raha
hai.

26 Aur in sab baton ko chhod hamare aur tumhare beech ek bhari gadha thahraya gaya hai ki jo
yahan se us paar tumhare paas jana chahein, ve na ja sakein, aur na koi vahan se is paar hamare

paas aa sake.
27 Us ne kaha; to he pita main tujh se binti karta hoon, ki tu use mere pita ke ghar bhe;j.

28 Kyonki mere paanch bhai hain, vah un ke samhane in baton ki gavahi de, aisa na ho ki ve bhi is

peeda ki jagah mein aayen.

29 Ibrahim ne us se kaha, un ke paas to Musa aur bhavishyadwaktaon ki pustakein hain, ve un ki

sunein.

30 Us ne kaha; nahi, he pita Ibrahim; par yadi koi mare huon mein se un ke paas jaye, to ve man

phirayenge.

31 Us ne us se kaha, ki jab ve Musa aur bhavishyadwaktaon ki nahi sunte, to yadi mare huon mein

se koi bhi ji uthe taubhi us ki nahi manenge.



LOOka 17 Luke 17

! Phir us ne apne chelon se kaha; ho nahi sakta ki thokrein na lagein, parantu haay, us manushya

par jis ke karan ve aati hain!

2 Jo in chhoton mein se kisi ek ko thokar khilata hai, uske liye yah bhala hota, ki chakki ka paat

uske gale mein latkaya jata, aur vah samudra mein daal diya jata.
% Sachet raho; yadi tera bhai apraadh kare to use samjha, aur yadi pachhtaye to use kshama kar.

“ Yadi din bhar mein vah saat baar tera apraadh kare aur saton baar tere paas phir aakar kahe, ki

main pachhtata hoon, to use kshama kar.
® Tab preriton ne Prabhu se kaha, hamara vishwaas badha.

® Prabhu ne kaha; ki yadi tum ko rai ke dane ke barabar bhi vishwaas hota, to tum is toot ke ped se

kahte ki jad se ukhadkar samudra mein lag ja, to vah tumhari maan leta.

’ Par tum mein se aisa kaun hai, jis ka daas hal jotta, ya bhedein charata ho, aur jab vah khet se

aaye, to us se kahe turant aakar bhojan karne baith?

8 Aur yah na kahe, ki mera khana taiyaar kar: aur jab tak main khaun-peeun tab tak kamar

bandhakar meri seva kar; is ke baad tu bhi kha pi lena.
% Kya vah us daas ka nihora manega, ki us ne ve hi kaam kiye jis ki aagya di gai thi?

10 Tsi reeti se tum bhi, jab un sab kamon ko kar chuko jis ki aagya tumhein di gai thi, to kaha, ham

nikamme daas hain; ki jo hamein karna chahiye tha vahi kiya hai.
1 Aur aisa huaa ki vah Yerushalem ko jate hue samriya aur galeel ke beech se hokar ja raha tha.
12 Aur kisi gaanv mein pravesh karte samay use das kodhi mile.
13 Aur unhonne door khade hokar, oonche shabd se kaha, he Yeshu, he swami, ham par daya kar.

14 Us ne unhein dekhkar kaha, jao; aur apne tai yajkon ko dikhao; aur jate hi jate ve shuddh ho
gaye.

15 Tab un mein se ek yah dekhkar ki main changa ho gaya hoon, oonche shabd se Parmeshwar ki

badai karta huaa lauta.
'8 Aur Yeshu ke panvon par munh ke bal girkar, uska dhanyavaad karne laga; aur vah samri tha.
17 Is par Yeshu ne kaha, kya dason shuddh na hue? To phir ve nau kahan hain?
18 Kya is pardeshi ko chhod koi aur na nikla, jo Parmeshwar ki badai karta?

19 Tab us ne us se kaha; uthkar chala ja; tere vishwaas ne tujhe changa kiya hai.



20 Jab phareesiyon ne us se poochha, ki Parmeshwar ka rajya kab aayega? To us ne un ko uttar diya,

ki Parmeshwar ka rajya pragat roop se nahi aata.

21 Aur log yah na kahenge, ki dekho, yahan hai, ya vahan hai, kyonki dekho, Parmeshwar ka rajya

tumhare beech mein hai.

%2 Aur us ne chelon se kaha; ve din aayenge, jin mein tum manushya ke putra ke dinon mein se ek

din ko dekhna chahoge, aur nahi dekhne paoge.

23 Log tum se kahenge, dekho, vahan hai, ya dekho yahan hai; parantu tum chale na jana aur na un

ke peechhe ho lena.

24 Kyonki jaise bijli aakaash ki ek or se kaundhakar aakaash ki doosri or chamakti hai, vaise hi

manushya ka putra bhi apne din mein pragat hoga.
25 Parantu pahile avashya hai, ki vah bahut dukh uthaye, aur is yug ke log use tuchchh thahrayen.
26 Jaisa nooh ke dinon mein huaa tha, vaisa hi manushya ke putra ke dinon mein bhi hoga.

27 Tis din tak nooh jahaaj par na chadha, us din tak log khate-peete the, aur un mein byaah-shadi

hoti thi; tab jal-pralay ne aakar un sab ko naash kiya.

28 Aur jaisa loot ke dinon mein huaa tha, ki log khate-peete len-den karte, ped lagate aur ghar
banate the.

29 Parantu jis din loot sadom se nikla, us din aag aur gandhak aakaash se barsi aur sab ko naash kar

diya.
30 Manushya ke putra ke pragat hone ke din bhi aisa hi hoga.

31 Us din jo kothe par ho; aur uska samaan ghar mein ho, vah use lene ko na utre, aur vaise hi jo

khet mein ho vah peechhe na laute.
32 Loot ki patni ko smaran rakho.
33 Jo koi apna praan bachana chahe vah use khoyega, aur jo koi use khoye vah use jeevit rakhega.

34 Main tum se kahta hoon, us raat do manushya ek khaat par honge, ek le liya jayega, aur doosra

chhod diya jayega.
35 Do striyan ek saath chakki peesti hongi, ek le li jayegi, aur doosri chhod di jayegi.
3¢ Do jan khet mein honge ek le liya jayega aur doosra chhoda jayega.

37 Yah sun unhonne us se poochha, he Prabhu yah kahan hoga? Us ne un se kaha, jahan loth hain,
vahan giddh ikatthe honge.



Looka 18 Luke 18

! Phir us ne is ke vishay mein ki nitya prarthana karna aur hiyaav na chhodna chahiye un se yah
drishtaant kaha.

2 Ki kisi nagar mein ek nyayi rahta tha; jo na Parmeshwar se darta tha aur na kisi manushya ki

parvaah karta tha.

% Aur usi nagar mein ek vidhva bhi rahti thi: jo uske paas aa aakar kaha karti thi, ki mera nyaay

chukakar mujhe muddai se bacha.

“ Us ne kitne samay tak to na mana parantu ant mein man mein vicharkar kaha, yadyapi main na

Parmeshwar se darta, aur na manushyon ki kuchh parvaah karta hoon.

® Taubhi yah vidhva mujhe satati rahti hai, isliye main uska nyaay chukaoonga kahi aisa na ho ki

ghadi ghadi aakar ant ko mera naak mein dam kare.
® Prabhu ne kaha, suno, ki yah adharmi nyayi kya kahta hai?

" So kya Parmeshwar apne chune huon ka nyaay na chukayega, jo raat-din us ki duhai dete rahte;

aur kya vah un ke vishay mein der karega?

8 Main tum se kahta hoon; vah turant un ka nyaay chukayega; taubhi manushya ka putra jab

aayega, to kya vah prithvi par vishwaas payega?

? Aur us ne kitno se jo apne oopar bharosa rakhte the, ki ham dharmi hain, aur auron ko tuchchh

jante the, yah drishtaant kaha.

10 Ki do manushya mandir mein prarthana karne ke liye gaye; ek phareesi tha aur doosra chungi

lene vala.

1 Phareesi khada hokar apne man mein yon prarthana karne laga, ki he Parmeshwar, main tera
dhanyavaad karta hoon, ki main aur manushyon ki nai andher karne vala, anyayi aur

vyabhichari nahi, aur na is chungi lene vale ke samaan hoon.

2 Main saptaah mein do baar upvaas karta hoon; main apni sab kamai ka dasvan ansh bhi deta

hoon.

13 Parantu chungi lene vale ne door khade hokar, swarg ki or aankhein uthana bhi na chaha, varan

apni chhati peet-peetkar kaha; he Parmeshwar mujh papi par daya kar.

14 Main tum se kahta hoon, ki vah doosra nahi; parantu yahi manushya dharmi thahraya jakar
apne ghar gaya; kyonki jo koi apne aap ko bada banayega, vah chhota kiya jayega; aur jo apne
aap ko chhota banayega, vah bada kiya jayega.

15 Phir log apne bachchon ko bhi uske paas lane lage, ki vah un par haath rakhe; aur chelon ne
dekh kar unhein danta.



16 Yeshu ne bachchon ko paas bulakar kaha, balkon ko mere paas aane do, aur unhein mana na

karo: kyonki Parmeshwar ka rajya aison hi ka hai.

7 Main tum se sach kahta hoon, ki jo koi Parmeshwar ke rajya ko balak ki nai grahan na karega vah

us mein kabhi pravesh karne na payega.

18 Kisi sardaar ne us se poochha, he uttam guru, anant jeevan ka adhikari hone ke liye main kya

karun?

19 Yeshu ne us se kaha; tu mujhe uttam kyon kahta hai? Koi uttam nahi, keval ek, arthaat

Parmeshwar.

20 Tu aagyaon ko to janta hai, ki vyabhichaar na karna, hatya na karna, aur chori na karna, jhoothi

gavahi na dena, apne pita aur apni mata ka aadar karna.
%1 Us ne kaha, main to in sab ko ladakpan hi se manta aaya hoon.

%2 Yah sun, Yeshu ne us se kaha, tujh mein ab bhi ek baat ki ghati hai, apna sab kuchh bech kar

kangalon ko baant de; aur tujhe swarg mein dhan milega, aur aakar mere peechhe ho le.
23 Vah yah sunkar bahut udaas huaa, kyonki vah bada dhani tha.

24 Yeshu ne use dekh kar kaha; dhanvanon ka Parmeshwar ke rajya mein pravesh karna kaisa
kathin hai?

25 Parmeshwar ke rajya mein dhanvaan ke pravesh karne se oont ka sooi ke nake mein se nikal jana

sahaj hai.
26 Aur sunne valon ne kaha, to phir kis ka uddhaar ho sakta hai?
27 Us ne kaha; jo manushya se nahi ho sakta, vah Parmeshwar se ho sakta hai.
28 Patras ne kaha; dekh, ham to ghar baar chhodkar tere peechhe ho liye hain.

29 Us ne un se kaha; main tum se sach kahta hoon, ki aisa koi nahi jis ne Parmeshwar ke rajya ke

liye ghar ya patni ya bhaiyon ya mata pita ya ladke-balon ko chhod diya ho.
30 Aur is samay kai guna adhik na paye; aur parlok mein anant jeevan.

31 Phir us ne barhon ko saath lekar un se kaha; dekho, ham Yerushalem ko jate hain, aur jitni

batein manushya ke putra ke liye bhavishyadwaktaon ke dwara likhi gai hain ve sab poori hongi.

32 Kyonki vah anyajatiyon ke haath mein saumpa jayega, aur ve use thatthon mein udayenge; aur

uska apmaan karenge, aur us par thookenge.
33 Aur use kode marenge, aur ghaat karenge, aur vah teesre din ji uthega.

3% Aur unhonne in baton mein se koi baat na samjhi: aur yah baat un mein chhipi rahi, aur jo kaha

gaya tha vah un ki samajh mein na aaya.



35 Jab vah yareeho ke nikat pahuncha, to ek andha sadak ke kinare baitha huaa bheekh maang raha
tha.

36 Aur vah bheed ke chalne ki aahat sunkar poochhne laga, yah kya ho raha hai?
37 Unhonne us ko bataya, ki Yeshu nasri ja raha hai.
38 Tab us ne pukaar ke kaha, he Yeshu Daud ki santaan, mujh par daya kar.

39 Jo aage jate the, ve use dantne lage ki chup rahe: parantu vah aur bhi chillane laga, ki he Daud ki

santaan, mujh par daya kar.

40 Tab Yeshu ne khade hokar aagya di ki use mere paas lao, aur jab vah nikat aaya, to us ne us se yah

poochha.
“1 Tu kya chahta hai, ki main tere liye karun? Us ne kaha; he Prabhu yah ki main dekhne lagun.
“2 Yeshu ne usse kaha; dekhne lag, tere vishwaas ne tujhe achchha kar diya hai.

43 Aur vah turant dekhne laga; aur Parmeshwar ki badai karta huaa uske peechhe ho liya, aur sab

logon ne dekh kar Parmeshwar ki stuti ki.



LOOka 19 Luke 19

! Vah yareeho mein pravesh karke ja raha tha.
2 Aur dekho, zakkai naam ek manushya tha jo chungi lene valon ka sardaar aur dhani tha.

3 Vah Yeshu ko dekhna chahta tha ki vah kaun sa hai parantu bheed ke karan dekh na sakta tha.
Kyonki vah nata tha.

“ Tab us ko dekhne ke liye vah aage daudkar ek goolar ke ped par chadh gaya, kyonki vah usi maarg

se jane vala tha.

® Jab Yeshu us jagah pahuncha, to oopar drishti kar ke us se kaha; he zakkai jhat utar aa; kyonki aaj

mujhe tere ghar mein rahna avashya hai.
® Vah turant utar kar aanand se use apne ghar ko le gaya.
’ Yah dekh kar sab loge kudkuda kar kahne lage, vah to ek papi manushya ke yahan ja utra hai.

8 Zakkai ne khade hokar Prabhu se kaha; he Prabhu, dekh main apni aadhi sampatti kangalon ko
deta hoon, aur yadi kisi ka kuchh bhi anyaay karke le liya hai to use chauguna pher deta hoon.

° Tab Yeshu ne us se kaha; aaj is ghar mein uddhaar aaya hai, isliye ki yah bhi Ibrahim ka ek putra
hai.

10 Kyonki manushya ka putra khoye huon ko dhoondhne aur un ka uddhaar karne aaya hai.

1 Jab ve ye batein sun rahe the, to us ne ek drishtaant kaha, isliye ki vah Yerushalem ke nikat tha,

aur ve samajhte the, ki Parmeshwar ka rajya abhi pragat huaa chahta hai.
12 S0 us ne kaha, ek dhani manushya door desh ko chala taki rajpad pakar phir aaye.

13 Aur us ne apne dason mein se das ko bulakar unhein das muhrein di, aur un se kaha, mere laut

aane tak len-den karna.

14 Parantu uske nagar ke rahne vale us se bair rakhte the, aur uske peechhe dooton ke dwara kahla

bheja, ki ham nahi chahte, ki yah ham par rajya kare.

15 Jab vah rajpad pakar laut aaya, to aisa huaa ki us ne apne dason ko jinhein rokad di thi, apne

paas bulvaya taki maloom kare ki unhonne len-den se kya kya kamaya.
16 Tab pahile ne aakar kaha, he swami tere mohar se das aur mohrein kamai hain.

7 Us ne us se kaha; dhanya he uttam daas, tujhe dhanya hai, tu bahut hi thode mein vishwasi nikla

ab das nagron par adhikaar rakh.
18 Doosre ne aakar kaha; he swami teri mohar se paanch aur mohrein kamai hain.

19 Us ne kaha, ki tu bhi paanch nagron par hakim ho ja.



20 Teesre ne aakar kaha; he swami dekh, teri mohar yah hai, jise main ne angochhe mein baandh
rakhi.

21 Kyonki main tujh se darta tha, isliye ki tu kathor manushya hai: jo tu ne nahi rakha use utha leta

hai, aur jo tu ne nahi boya, use katta hai.

%2 Us ne us se kaha; he dusht daas, main tere hi munh se tujhe doshi thahrata hoon: tu mujhe janta
tha ki kathor manushya hoon, jo main ne nahi rakha use utha leta, aur jo main ne nahi boya,

use katta hoon.
23 To tu ne mere roopye kothi mein kyon nahi rakh diye, ki main aakar byaaj samet le leta?

24 Aur jo log nikat khade the, us ne un se kaha, vah mohar us se le lo, aur jis ke paas das mohrein

hain use de do.
25 (unhonne us se kaha; he swami, uske paas das mohrein to hain).

26 Main tum se kahta hoon, ki jis ke paas hai, use diya jayega; aur jis ke paas nahi, us se vah bhi jo

uske paas hai le liya jayega.

27 Parantu mere un bairiyon ko jo nahi chahte the ki main un par rajya karun, un ko yahan lakar

mere samne ghaat karo.
%8 Ye batein kahkar vah Yerushalem ki or un ke aage aage chala.

29 Aur jab vah jaitoon naam pahaad par baitaphge aur baitniyaah ke paas pahuncha, to us ne apne

chelon mein se do ko yah kahke bheja.

30 Ki samhane ke gaanv mein jao, aur us mein pahunchte hi ek gadhi ka bachcha jis par kabhi koi

savaar nahi huaa, bandha huaa tumhein milega, use khol kar lao.
31 Aur yadi koi tum se poochhe, ki kyon kholte ho, to yah kah dena, ki Prabhu ko is ka prayojan hai.
32 Jo bheje gaye the; unhonne jakar jaisa us ne un se kaha tha, vaisa hi paya.

33 Jab ve gadhe ke bachche ko khol rahe the, to uske malikon ne un se poochha; is bachche ko kyon
kholte ho?

3% Unhonne kaha, Prabhu ko is ka prayojan hai.
35 Ve us ko Yeshu ke paas le aaye aur apne kapde us bachche par dalkar Yeshu ko us par savaar kiya.
36 Jab vah ja raha tha, to ve apne kapde maarg mein bichhate jate the.

37 Aur nikat aate hue jab vah jaitoon pahaad ki dhalaan par pahuncha, to chelon ki sari mandali un
sab samarth ke kamon ke karan jo unhonne dekhe the, aanandit hokar bade shabd se

Parmeshwar ki stuti karne lagi.

38 Ki dhanya hai vah raja, jo Prabhu ke naam se aata hai; swarg mein shanti aur aakaash mandal

mein mahima ho.



39 Tab bheed mein se kitne phareesi us se kahne lage, he guru apne chelon ko daant.
40 Us ne uttar diya, ki tum se kahta hoon, yadi ye chup rahein, to patthar chilla uthenge.
41 Jab vah nikat aaya to nagar ko dekhkar us par roya.

42 Aur kaha, kya hi bhala hota, ki tu; han, tu hi, isi din mein kushal ki batein janta, parantu ab ve

teri aankhon se chhip gai hain.

3 Kyonki ve din tujh par aayenge ki tere bairi morcha bandhakar tujhe gher lenge, aur charon or se

tujhe dabayenge.

44 Aur tujhe aur tere balkon ko jo tujh mein hain, mitti mein milayenge, aur tujh mein patthar par

patthar bhi na chhodenge; kyonki tu ne vah avsar jab tujh par kripa drishti ki gai na pahichana.
4% Tab vah mandir mein jakar bechne valon ko bahar nikalne laga.

“6 Aur un se kaha, likha hai; ki mera ghar prarthana ka ghar hoga: parantu tum ne use dakuon ki
khoh bana diya hai.

47 Aur vah prati din mandir mein updesh karta tha: aur mahayajak aur shastri aur logon ke rais use

naash karne ka avsar dhoondhte the.

48 Parantu koi upaay na nikaal sake; ki yah kis prakaar karein kyonki sab log badi chaah se us ki

sunte the.



Looka 20 Luke 20

! Ek din aisa huaa ki jab vah mandir mein logon ko updesh deta aur susmachaar suna raha tha, to

mahayajak aur shastri, purniyon ke saath paas aakar khade hue.

2 Aur kahne lage, ki hamein bata, tu in kamon ko kis adhikaar se karta hai, aur vah kaun hai, jis ne

tujhe yah adhikaar diya hai?
% Us ne un ko uttar diya, ki main bhi tum mein se ek baat poochhta hoon; mujhe batao.
4 Yuhanna ka baptisma swarg ki or se tha ya manushyon ki or se tha?

® Tab ve aapas mein kahne lage, ki yadi ham kahein swarg ki or se, to vah kahega; phir tum ne us ki

prateeti kyon na ki?

® Aur yadi ham kahein, manushyon ki or se, to sab log hamein pattharvaah karenge, kyonki ve

sachmuch jante hain, ki Yuhanna bhavishyadwakta tha.
" So unhonne uttar diya, ham nahi jante, ki vah kis ki or se tha.
8 Yeshu ne un se kaha, to main bhi tum ko nahi batata, ki main ye kaam kis adhikaar se karta hoon.

° Tab vah logon se yah drishtaant kahne laga, ki kisi manushya ne daakh ki bari lagai, aur kisanon

ko uska theka de diya aur bahut dinon ke liye pardesh chala gaya.

19 Samay par us ne kisanon ke paas ek daas ko bheja, ki ve daakh ki bari ke kuchh phalon ka bhaag

use dein, par kisanon ne use peetkar chhoochhe haath lauta diya.

1 Phir us ne ek aur daas ko bheja, or unhonne use bhi peetkar aur uska apmaan karke chhoochhe

haath lauta diya.
12 Phir us ne teesra bheja, aur unhonne use bhi ghayal karke nikaal diya.

13 Tab daakh ki bari ke swami ne kaha, main kya karun? Main apne priya putra ko bhejoonga kya

jane ve uska aadar karein.

14 Jab kisanon ne use dekha to aapas mein vichaar karne lage, ki yah to varis hai; aao, ham use

maar dalein, ki meeraas hamari ho jaye.

5 Aur unhonne use daakh ki bari se bahar nikalkar maar dala: isliye daakh ki bari ka swami un ke
saath kya karega?

16 Vah aakar un kisanon ko naash karega, aur daakh ki bari auron ko saumpega: yah sunkar

unhonne kaha, Parmeshwar aisa na kare.

7 Us ne un ki or dekhkar kaha; phir yah kya, likha hai, ki jis patthar ko rajmistriyon ne nikamma
thahraya tha, vahi kone ka sira ho gaya.



18 Jo koi us patthar par girega vah chaknachoor ho jayega, aur jis par vah girega, use vah pees

dalega.

19 Usi ghadi shastriyon aur mahayajkon ne use pakadna chaha, kyonki samajh gaye, ki us ne ham

par yah drishtaant kaha, parantu ve logon se dare.

20 Aur ve us ki taak mein lage aur bhediye bheje, ki dharm ka bhesh dharkar us ki koi na koi baat

pakdein, ki use hakim ke haath aur adhikaar mein saump dein.

21 Unhonne us se yah poochha, ki he guru, ham jante hain ki tu theek kahta, aur sikhata bhi hai,

aur kisi ka pakshapaat nahi karta; varan Parmeshwar ka maarg sachchai se batata hai.
%2 Kya hamein kaisar ko kar dena uchit hai, ki nahi.
23 Us ne un ki chaturai ko tadkar un se kaha; ek deenaar mujhe dikhao.
24 Ts par kis ki moorti aur naam hai unhonne kaha, kaisar ka.

25 Us ne un se kaha; to jo kaisar ka hai, vah kaisar ko do aur jo Parmeshwar ka hai, vah Parmeshwar
ko do.

26 Ve logon ke samhane us baat ko pakad na sake, varan uske uttar se achambhit hokar chup rah
gaye.
27 Phir sadooki jo kahte hain, ki mare huon ka ji uthna hai hi nahi, un mein se kitnon ne uske paas

aakar poochha.

%8 Ki he guru, Musa ne hamare liye yah likha hai, ki yadi kisi ka bhai apni patni ke rahte hue bina

santaan mar jaye, to uska bhai us ki patni ko byaah le, aur apne bhai ke liye vansh utpann kare.
29 S0 saat bhai the, pahila bhai byaah karke bina santaan mar gaya.
30 Phir doosre aur teesre ne bhi us stri ko byaah liya.
31 Isi reeti se saton bina santaan mar gaye.
%2 Sab ke peechhe vah stri bhi mar gai.
33 S0 ji uthne par vah un mein se kis ki patni hogi, kyonki vah saton ki patni ho chuki thi.
3% Yeshu ne un se kaha; ki is yug ke santanon mein to byaah shadi hoti hai.

35 Par jo log is yogya thahrenge, ki us yug ko aur mare huon mein se ji uthna praapt karein, un

mein byaah shadi na hogi.

%6 Ve phir marne ke bhi nahi; kyonki ve swargadooton ke samaan honge, aur ji uthne ke santaan

hone se Parmeshwar ke bhi santaan honge.

37 Parantu is baat ko ki mare hue ji uthte hain, Musa na bhi jhadi ki katha mein pragat ki hai, ki vah
Prabhu ko Ibrahim ka Parmeshwar, aur Ishaq ka Parmeshwar, aur Yakub ka Parmeshwar kahta
hai.



3 Parmeshwar to murdon ka nahi parantu jeevton ka Parmeshwar hai: kyonki uske nikat sab jeevit

hain.
39 Tab yah sunkar shastriyon mein se kitnon ne kaha, ki he guru, tu ne achchha kaha.
40 Aur unhein phir us se kuchh aur poochhne ka hiyaav na huaa.
“1 Phir us ne un se poochha, Masih ko Daud ka santaan kyonkar kahte hain.
“2 Daud aap bhajansanhita ki pustak mein kahta hai, ki Prabhu ne mere Prabhu se kaha.
43 Mere dahine baith, jab tak ki main tere bairiyon ko tere panvon ke tale na kar dun.
44 Daud to use Prabhu kahta hai; to phir vah us ki santaan kyonkar thahra?
4% Jab sab log sun rahe the, to us ne apne chelon se kaha.

46 Shastriyon se chaukas raho, jin ko lambe lambe vastra pahine hue phirna bhala hai, aur jinhein
bajaron mein namaskaar, aur sabhaon mein mukhya aasan aur jevnaron mein mukhya sthaan

priya lagte hain.

47 Ve vidhvaon ke ghar kha jate hain, aur dikhane ke liye badi der tak prarthana karte rahte hain: ye
bahut hi dand payenge.



Looka 21 Luke 21

! Phir us ne aankh uthakar dhanvanon ko apna apna daan bhandaar mein dalte dekha.
2 Aur us ne ek kangaal vidhva ko bhi us mein do damdiyan dalte dekha.
3 Tab us ne kaha; main tum se sach kahta hoon ki is kangaal vidhva ne sab se badhkar dala hai.

4 Kyonki un sab ne apni apni badhti mein se daan mein kuchh dala hai, parantu is ne apni ghati

mein se apni sari jeevika daal di hai.

® Jab kitne log mandir ke vishay mein kah rahe the, ki vah kaise sundar pattharon aur bhent ki

vastuon se sanvara gaya hai to us ne kaha.

® Ve din aayenge, jin mein yah sab jo tum dekhte ho, un mein se yahan kisi patthar par patthar bhi

na chhootega, jo dhaya na jayega.

” Unhonne us se poochha, he guru, yah sab kab hoga aur ye batein jab poori hone par hongi, to us

samay ka kya chinh hoga?

8 Us ne kaha; chaukas raho, ki bharmaye na jao, kyonki bahutere mere naam se aakar kahenge, ki

main vahi hoon; aur yah bhi ki samay nikat aa pahuncha hai: tum un ke peechhe na chale jana.

° Aur jab tum ladaiyon aur balvon ki charcha suno, to ghabra na jana; kyonki in ka pahile hona

avashya hai; parantu us samay turant ant na hoga.
10 Tab us ne un se kaha, ki jati par jati aur rajya par rajya chadhai karega.

11 Aur badein badein bhooidol honge, aur jagah jagah akaal aur mariyan padengi, aur aakaash

mein bhayankar batein aur bade bade chinh pragat honge.

12 Parantu in sab baton se pahile ve mere naam ke karan tumhein pakdenge, aur satayenge, aur
panchayton mein saupenge, aur bandeegrih me dalvayenge, aur rajaon aur hakimon ke

samhane le jayenge.
13 Par yah tumbhare liye gavahi dene ka avsar ho jayega.
14 Isliye apne apne man mein thaan rakho ki ham pahile se uttar dene ki chinta na karenge.

15 Kyonki main tumhein aisa bol aur buddhi doonga, ki tumhare sab virodhi samhana ya khandan

na kar sakenge.

16 Aur tumhare mata pita aur bhai aur kutumb, aur mitra bhi tumhein pakadvayenge; yahan tak ki

tum mein se kitnon ko marva dalenge.
7 Aur mere naam ke karan sab log tum se bair karenge.
18 Parantu tumhare sir ka ek baal bhi banka na hoga.

19 Apne dheeraj se tum apne pranon ko bachaye rakhoge.



20 Jab tum Yerushalem ko senaon se ghira huaa dekho, to jaan lena ki uska ujad jana nikat hai.

21 Tab jo yahoodiya mein hon vah pahadon par bhaag jayen, aur jo Yerushalem ke bheetar hon ve

bahar nikal jayen; aur jo gavon mein ho ve us mein na janye.
22 Kyonki yah palta lene ke aise din honge, jin mein likhi hui sab batein poori ho jayengi.

23 Un dinon mein jo garbhavti aur doodh pilati hongi, un ke liye haay, haay, kyonki desh mein bada
klesh aur in logon par badi aapatti hogi.

24 Ve talvaar ke kaur ho jayenge, aur sab deshon ke logon mein bandhue hokar pahunchaye
jayenge, aur jab tak anya jatiyon ka samay poora na ho, tab tak Yerushalem anya jatiyon se

raunda jayega.

25 Aur sooraj aur chaand aur taron mein chinh dikhai denge, aur prithvi par, desh desh ke logon ko

sankat hoga; kyonki ve samudra ke garajne aur lahron ke kolahal se ghabra jayenge.

26 Aur bhay ke karan aur sansaar par aanevali ghatnaon ki baat dekhte dekhte logon ke ji mein ji na

rahega kyonki aakaash ki shaktiyan hilai jayengi.
27 Tab ve manushya ke putra ko samarth aur badi mahima ke saath badal par aate dekhenge.

28 Jab ye batein hone lagein, to seedhe hokar apne sir oopar uthana; kyonki tumhara chhutkara

nikat hoga.
29 Us ne un se ek drishtaant bhi kaha ki anjeer ke ped aur sab pedon ko dekho.
%0 Jyonhi un ki komplein nikalti hain, to tum dekhkar aap hi jaan lete ho, ki greeshm kaal nikat hai.
31 Isi reeti se jab tum ye batein hote dekho, tab jaan lo ki Parmeshwar ka rajya nikat hai.

32 Main tum se sach kahta hoon, ki jab tak ye sab batein na ho lein, tab tak is peedhi ka kadapi ant

na hoga.
33 Aakaash aur prithvi tal jayenge, parantu meri batein kabhi na talengi.

%4 Isliye savdhaan raho, aisa na ho ki tumhare man khumaar aur matvalepan, aur is jeevan ki

chintaon se sust ho jayen, aur vah din tum par phande ki nai achanak aa pade.
35 Kyonki vah sari prithvi ke sab rahne valon par isi prakaar aa padega.

36 Isliye jagte raho aur har samay prarthana karte raho ki tum in sab aane vali ghatnaon se bachne,

aur manushya ke putra ke samhane khade hone ke yogya bano.

37 Aur vah din ko mandir mein updesh karta tha; aur raat ko bahar jakar jaitoon naam pahaad par
raha karta tha.

38 Aur bhor ko tadke sab log us ki sunne ke liye mandir mein uske paas aaya karte the.



Looka 22 Luke 22

! Akhmeeri roti ka parvva jo phasah kahlata hai, nikat tha.

2 Aur mahayajak aur shastri is baat ki khoj mein the ki us ko kyonkar maar dalein, par ve logon se
darte the.

* Aur Shaitan Yahuda mein samaya, jo iskariyoti kahlata aur barah chelon mein gina jata tha.

4 Us ne jakar mahayajkon aur pahrooon ke sardaron ke saath batcheet ki, ki us ko kis prakaar un ke

haath pakadvaye.
® Ve aanandit hue, aur use roopye dene ka vachan diya.
® Us ne maan liya, aur avsar dhoondhne laga, ki bina upadrav ke use un ke haath pakadva de.
’ Tab akhmeeri roti ke parvva ka din aaya, jis mein phasah ka memna bali karna avashya tha.

8 Aur Yeshu ne Patras aur Yuhanna ko yah kahkar bheja, ki jakar hamare khane ke liye phasah

taiyaar karo.
® Unhonne us se poochha, tu kahan chahta hai, ki ham taiyaar karein?

10 Us ne un se kaha; dekho, nagar mein pravesh karte hi ek manushya jal ka ghada uthaye hue

tumhein milega, jis ghar mein vah jaye; tum uske peechhe chale jana.

1 Aur us ghar ke swami se kaho, ki guru tujh se kahta hai; ki vah pahunshala kahan hai jis mein

main apne chelon ke saath phasah khaun?
12 Vah tumhein ek saji sajai badi atari dikha dega; vahan taiyari karna.
13 Unhonne jakar, jaisa us ne un se kaha tha, vaisa hi paya, aur phasah taiyaar kiya.
14 JTab ghadi pahunchi, to vah preriton ke saath bhojan karne baitha.

15 Aur us ne un se kaha; mujhe badi lalsa thi, ki dukh-bhogne se pahile yah phasah tumhare saath
khaun.

16 Kyonki main tum se kahta hoon, ki jab tak vah Parmeshwar ke rajya mein poora na ho tab tak

main use kabhi na khaoonga.
7 Tab us ne katora lekar dhanyavaad kiya, aur kaha, is ko lo aur aapas mein baant lo.

18 Kyonki main tum se kahta hoon, ki jab tak Parmeshwar ka rajya na aaye tab tak main daakh ras

ab se kabhi na peeoonga.

19 Phir us ne roti li, aur dhanyavaad karke todi, aur un ko yah kahte hue di, ki yah meri deh hai, jo

tumbhare liye di jati hai: mere smaran ke liye yahi kiya karo.



20 Isi reeti se us ne biyari ke baad katora bhi yah kahte hue diya ki yah katora mere us lohu mein jo

tumhare liye bahaya jata hai nai vacha hai.
21 Par dekho, mere pakadvane vale ka haath mere saath mej par hai.

22 Kyonki manushya ka putra to jaisa uske liye thahraya gaya jata hi hai, par haay us manushya par,

jis ke dwara vah pakadvaya jata hai!
23 Tab ve aapas mein poochh paachh karne lage, ki ham mein se kaun hai, jo yah kaam karega?
24 Un mein yah vaad-vivaad bhi huaa; ki ham mein se kaun bada samjha jata hai

%5 Us ne un se kaha, anyajatiyon ke raja un par prabhuta karte hain; aur jo un par adhikaar rakhte

hain, ve upkarak kahlate hain.

26 Parantu tum aise na hona; varan jo tum mein bada hai, vah chhote ki nai aur jo pradhaan hai,

vah sevak ki nai bane.

27 Kyonki bada kaun hai; vah jo bhojan par baitha ya vah jo seva karta hai? Kya vah nahi jo bhojan

par baitha hai? Par main tumhare beech mein sevak ki nai hoon.
28 Parantu tum vah ho, jo meri pareekshaon mein lagataar mere saath rahe.
29 Aur jaise mere pita ne mere liye ek rajya thahraya hai,

30 Vaise hi main bhi tumhare liye thahrata hoon, taki tum mere rajya mein meri mej par khao-pio;

varan sinhasnon par baithkar istrayel ke barah gotron ka nyaay karo.
1 Shamaun, he Shamaun, dekh, Shaitan ne tum logon ko maang liya hai ki gehun ki nai phatke.

32 Parantu main ne tere liye binti ki, ki tera vishwaas jata na rahe: aur jab tu phire, to apne bhaiyon

ko sthir karna.
33 Us ne us se kaha; he Prabhu, main tere saath bandeegrih jane, varan marne ko bhi taiyaar hoon.

34 Us ne kaha; he Patras main tujh se kahta hoon, ki aaj murg baang na dega jab tak tu teen baar

mera inkaar na kar lega ki main use nahi janta.

35 Aur us ne un se kaha, ki jab main ne tumhein batue, aur jholi, aur joote bina bheja tha, to kya

tum ko kisi vastu ki ghati hui thi? Unhonne kaha; kisi vastu ki nahi.

36 Us ne un se kaha, parantu ab jis ke paas batuaa ho vah use le, aur vaise hi jholi bhi, aur jis ke paas

talvaar na ho vah apne kapde bechkar ek mol le.

37 Kyonki main tum se kahta hoon, ki yah jo likha hai, ki vah apradhiyon ke saath gina gaya, uska

mujh mein poora hona avashya hai; kyonki mere vishay ki batein poori hone par hain.
38 Unhonne kaha; he Prabhu, dekh, yahan do talvarein hain: us ne un se kaha; bahut hain.

39 Tab vah bahar nikalkar apni reeti ke anusaar jaitoon ke pahaad par gaya, aur chele uske peechhe

ho liye.



40 Us jagah pahunchkar us ne un se kaha; prarthana karo, ki tum pareeksha mein na pado.

41 Aur vah aap un se alag ek dhela phenkne ke tappe bhar gaya, aur ghutne tek kar prarthana karne
laga.

42 Ki he pita yadi tu chahe to is katore ko mere paas se hata le, taubhi meri nahi parantu teri hi

ichchha poori ho.
43 Tab swarg se ek doot us ko dikhai diya jo use samarth deta tha.

4 Aur vah atyant sankat mein vyakul hokar aur bhi hrriday vedna se prarthana karne laga; aur uska

paseena mano lohu ki badi badi boondon ki nai bhoomi par gir raha tha.

4% Tab vah prarthana se utha aur apne chelon ke paas aakar unhein udasi ke mare sota paya; aur un
se kaha, kyon sote ho?

46 Utho, prarthana karo, ki pareeksha mein na pado.

47 Vah yah kah hi raha tha, ki dekho ek bheed aai, aur un barhon mein se ek jis ka naam Yahuda tha

unke aage aage aa raha tha, vah Yeshu ke paas aaya, ki uska chooma le.
“% Yeshu ne us se kaha, he Yahuda, kya tu chooma lekar manushya ke putra ko pakadvata hai?
49 Uske sathiyon ne jab dekha ki kya honevala hai, kaha; he Prabhu, kya ham talvaar chalayen?
%0 Aur un mein se ek ne mahayajak ke daas par chalakar uska dahina kaan uda diya.
°1 Is par Yeshu ne kaha; ab bas karo: aur uska kaan chhookar use achchha kiya.

°2 Tab Yeshu ne mahayajkon; aur mandir ke pahrooon ke sardaron aur purniyon se, jo us par chadh

aaye the, kaha; kya tum mujhe daku jankar talvarein aur lathiyan liye hue nikle ho?

*3 Jab main mandir mein har din tumhare saath tha, to tum ne mujh par haath na dala; par yah

tumhari ghadi hai, aur andhakaar ka adhikaar hai.

>4 Phir ve use pakadkar le chale, aur mahayajak ke ghar mein laye aur Patras door hi door uske

peechhe peechhe chalta tha.
%5 Aur jab ve aangan mein aag sulgakar ikatthe baithe, to Patras bhi un ke beech mein baith gaya.

%6 Aur ek laundi use aag ke ujiyale mein baithe dekhkar aur us ki or takkar kahne lagi, yah bhi to
uske saath tha.

7 Parantu us ne yah kahkar inkaar kiya, ki he nari, main use nahi janta.

%8 Thodi der baad kisi aur ne use dekhkar kaha, tu bhi to unhi mein se hai: Patras ne kaha; he

manushya main nahi hoon.

%9 Koi ghante bhar ke baad ek aur manushya dridhta se kahne laga, nishchay yah bhi to uske saath
tha; kyonki yah galeeli hai.



60 Patras ne kaha, he manushya, main nahi janta ki tu kya kahta hai! Vah kah hi raha tha ki turant

murg ne baang di.

61 Tab Prabhu ne ghoomkar Patras ki or dekha, aur Patras ko Prabhu ki vah baat yaad aai jo us ne

kahi thi, ki aaj murg ke baang dene se pahile, tu teen baar mera inkaar karega.
62 Aur vah bahar nikalkar phoot phoot kar rone laga.
%3 Jo manushya Yeshu ko pakde hue the, ve use thatthon mein udakar peetne lage.
64 Aur us ki aankhe dhampkar us se poochha, ki bhavishyadwani karke bata ki tujhe kisne mara.
8 Aur unhonne bahut si aur bhi ninda ki batein uske virodh mein kahi.

%6 Jab din huaa to logon ke purinaye aur mahayajak aur shastri ikatthe hue, aur use apni mahasbha

mein lakar poochha,

67 Yadi tu Masih hai, to ham se kah de! Us ne un se kaha, yadi main tum se kahun to prateeti na

karoge.
%8 Aur yadi poochhun, to uttar na doge.
%9 Parantu ab se manushya ka putra sarvashaktimaan Parmeshwar ki dahini aur baitha rahega.

70 Is par sab ne kaha, to kya tu Parmeshwar ka putra hai? Us ne un se kaha; tum aap hi kahte ho,

kyonki main hoon.

% Tab unhonne kaha; ab hamein gavahi ka kya prayojan hai; kyonki ham ne aap hi uske munh se

sun liya hai.



LOOka 23 Luke 23

! Tab sari sabha uthkar use peelatus ke paas le gai.

2 Aur ve yah kahkar us par dosh lagane lage, ki ham ne ise logon ko bahkate aur kaisar ko kar dene

se mana karte, aur apne aap ko Masih raja kahte hue suna hai.

? Peelatus ne us se poochha, kya tu Yahudiyon ka raja hai? Us ne use uttar diya, ki tu aap hi kah

raha hai.
“ Tab peelatus ne mahayajkon aur logon se kaha, main is manushya mein kuchh dosh nahi pata.

® Par ve aur bhi dridhta se kahne lage, yah galeel se lekar yahan tak sare yahoodiya mein updesh de

de kar logon ko uksata hai.
® Yah sunkar peelatus ne poochha, kya yah manushya galeeli hai?

 Aur yah jankar ki vah herodes ki riyasat ka hai, use herodes ke paas bhej diya, kyonki un dinon

mein vah bhi Yerushalem mein tha.

8 Herodes Yeshu ko dekhkar bahut hi prasann huaa, kyonki vah bahut dinon se us ko dekhna
chahta tha: isliye ki uske vishay mein suna tha, aur uska kuchh chinh dekhne ki aasha rakhta
tha.

? Vah us se bahuteri batein poochhta raha, par us ne us ko kuchh bhi uttar na diya.
19 Aur mahayajak aur shastri khade hue tan man se us par dosh lagate rahe.

1 Tab herodes ne apne sipahiyon ke saath uska apmaan karke thatthon mein udaya, aur bhadkeela

vastra pahinakar use peelatus ke paas lauta diya.
12 Usi din peelatus aur herodes mitra ho gaye. Iske pahile ve ek doosre ke bairi the.
13 Peelatus ne mahayajkon aur sardaron aur logon ko bulakar un se kaha.

4 Tum is manushya ko logon ka bahkane vala thahrakar mere paas laye ho, aur dekho, main ne
tumhare samhane us ki jaanch ki, par jin baton ka tum us par dosh lagate ho, un baton ke vishay

mein main ne us mein kuchh bhi dosh nahi paya hai.

15 Na herodes ne, kyonki us ne use hamare paas lauta diya hai: aur dekho, us se aisa kuchh nahi

huaa ki vah mrityu ke dand ke yogya thahraya jaye.
16 Isliye main use pitvakar chhod deta hoon.
7 Tab sab milkar chilla uthe,
18 Is ka kaam tamaam kar, aur hamare liye baraabba ko chhod de.

19 Yahi kisi balve ke karan jo nagar mein huaa tha, aur hatya ke karan bandeegrih mein dala gaya
tha.



20 Par peelatus ne Yeshu ko chhodne ki ichchha se logon ko phir samjhaya.
21 Parantu unhonne chillakar kaha: ki use kroos par chadha, kroos par.

22 Us ne teesri baar un se kaha; kyon? Us ne kaun si burai ki hai? Main ne us mein mrityu dand ke

yogya koi baat nahi pai! Isliye main use pitvakar chhod deta hoon.

23 Parantu ve chilla-chilla kar peechhe pad gaye, ki vah kroos par chadhaya jaye, aur un ka chillana

prabal huaa.
24 So peelatus ne aagya di, ki un ki binti ke anusaar kiya jaye.

5 Aur us ne us manushya ko jo balve aur hatya ke karan bandeegrih mein dala gaya tha, aur jise ve

mangte the, chhod diya; aur Yeshu ko un ki ichchha ke anusaar saump diya.

%6 Jab ve use liye jate the, to unhonne Shamaun naam ek kureni ko jo gaanv se aa raha tha,

pakadkar us par kroos ko laad diya ki use Yeshu ke peechhe peechhe le chale.

27 Aur logon ki badi bheed uske peechhe ho li: aur bahut si striyan bhi, jo uske liye chhati-peetti

aur vilaap karti thi.

28 Yeshu ne un ki or phirkar kaha; he Yerushalem ki putriyon, mere liye mat roo; parantu apne aur

apne balkon ke liye roo.

29 Kyonki dekho, ve din aate hain, jin mein kahenge, dhanya hain ve jo baanjh hain, aur ve garbh jo

na jane aur ve stan jinhon ne doodh na pilaya.
30 Us samay ve pahadon se kahne lagenge, ki ham par giro, aur teelon se ki hamein dhaamp lo.
31 Kyonki jab ve hare ped ke saath aisa karte hain, to sookhe ke saath kya kuchh na kiya jayega?
32 Ve aur do manushyon ko bhi jo kukarmi the uske saath ghaat karne ko le chale.

33 Jab ve us jagah jise khopdi kahte hain pahunche, to unhonne vahan use aur un kukarmiyon ko

bhi ek ko dahini aur aur doosre ko bai aur krooson par chadhaya.

34 Tab Yeshu ne kaha; he pita, inhein kshama kar, kyonki ye nahi jante ki kya kar rahein hain aur

unhonne chitthiyan dalkar uske kapde baant liye.

% Log khade khade dekh rahe the, aur sardaar bhi thattha kar karke kahte the, ki is ne auron ko

bachaya, yadi yah Parmeshwar ka Masih hai, aur uska chuna huaa hai, to apne aap ko bacha le.
% Sipahi bhi paas aakar aur sirka dekar uska thattha karke kahte the.
37 Yadi tu Yahudiyon ka raja hai, to apne aap ko bacha.
38 Aur uske oopar ek patra bhi laga tha, ki yah Yahudiyon ka raja hai.

39 Jo kukarmi latkaye gaye the, un mein se ek ne us ki ninda karke kaha; kya tu Masih nahi to phir

apne aap ko aur hamein bacha.



40 Is par doosre ne use dantkar kaha, kya tu Parmeshwar se bhi nahi darta? Tu bhi to vahi dand pa

raha hai.

41 Aur ham to nyayanusaar dand pa rahe hain, kyonki ham apne kamon ka theek phal pa rahe hain;

par is ne koi anuchit kaam nahi kiya.
42 Tab us ne kaha; he Yeshu, jab tu apne rajya mein aaye, to meri sudhi lena.
43 Us ne us se kaha, main tujh se sach kahta hoon; ki aaj hi tu mere saath swargalok mein hoga.
44 Aur lagbhag do pahar se teesre pahar tak sare desh mein andhiyara chhaya raha.
5 Aur soorya ka ujiyala jata raha, aur mandir ka parda beech mein phat gaya.

6 Aur Yeshu ne bade shabd se pukaar kar kaha; he pita, main apni aatma tere hathon mein

saumpta hoon: aur yah kahkar praan chhod diye.

7 Soobedaar ne, jo kuchh huaa tha dekhkar, Parmeshwar ki badai ki, aur kaha; nishchay yah

manushya dharmi tha.
48 Aur bheed jo yah dekhne ko ikatthi hui bhi, is ghatna ko, dekhkar chhati- peetti hui laut gai.

49 Aur uske sab jaan pahchaan, aur jo striyan galeel se uske saath aai thi, door khadi hui yah sab
dekh rahi thi.

°0 Aur dekho Yusuf naam ek mantri jo sajjan aur dharmi puroosh tha.

°1 Aur un ke vichaar aur un ke is kaam se prasann na tha; aur vah Yahudiyon ke nagar arimteeya ka

rahnevala aur Parmeshwar ke rajya ki baat johnevala tha.
%2 Us ne peelatus ke paas jakar Yeshu ki loth maang li.

33 Aur use utarkar chadar mein lapeta, aur ek kabra mein rakha, jo chattaan mein khodi hui thi;

aur us mein koi kabhi na rakha gaya tha.
>4 Vah taiyari ka din tha, aur sabt ka din aarambh hone par tha.

%> Aur un striyon ne jo uske saath galeel se aai thi, peechhe peechhe jakar us kabra ko dekha, aur
yah bhi ki us ki loth kis reeti se rakhi gai hai.

%6 Aur lautkar sugandhit vastuein aur itra taiyaar kiya: aur sabt ke din to unhonne aagya ke anusaar

vishraam kiya.



LOOka 24 Luke 24

! Parantu saptaah ke pahile din bade bhor ko ve un sugandhit vastuon ko jo unhonne taiyaar ki thi,

le kar kabra par aai.
2 Aur unhonne patthar ko kabra par se ludhka huaa paya.
* Aur bheetar jakar Prabhu Yeshu ki loth na pai.

% Jab ve is baat se bhauchakki ho rahi thi to dekho, do puroosh jhalakte vastra pahine hue un ke
paas aa khade hue.

® Jab ve dar gai, aur dharti ki or munh jhukaye rahi; to unhonne un ne kaha; tum jeevte ko mare
huon mein kyon dhoondhti ho?

® Vah yahan nahi, parantu ji utha hai; smaran karo; ki us ne galeel mein rahte hue tum se kaha tha.

’ Ki avashya hai, ki manushya ka putra papiyon ke haath mein pakadvaya jaye, aur kroos par

chadhaya jaye; aur teesre din ji uthe.
8 Tab us ki batein un ko smaran aai.
° Aur kabra se lautkar unhonne un gyarhon ko, aur, aur sab ko, ye batein kah sunai.

10 Jinhon ne preriton se ye batein kahi, ve Mariyam magadleeni aur yoanna aur Yakub ki mata

Mariyam aur un ke saath ki aur striyan bhi thi.
11 Parantu un ki batein unhein kahani si samajh padi, aur unhonne un ki prateeti na ki.

12 Tab Patras uthkar kabra par daud gaya, aur jhukkar keval kapde pade dekhe, aur jo huaa tha, us

se achambha karta huaa, apne ghar chala gaya.

13 Dekho, usi din un mein se do jan immaoos naam ek gaanv ko ja rahe the, jo Yerushalem se koi

saat meel ki doori par tha.
14 Aur ve in sab baton par jo hui thi, aapas mein batcheet karte ja rahe the.

15 Aur jab ve aapas mein batcheet aur poochhtaachh kar rahe the, to Yeshu aap paas aakar un ke

saath ho liya.
'8 Parantu un ki aankhe aisi band kar di gai thi, ki use pahichaan na sake.

17 Us ne un se poochha; ye kya batein hain, jo tum chalte chalte aapas mein karte ho? Ve udaas se

khade rah gaye.

18 Yah sunkar, unmein se kliyupaas naam ek vyakti ne kaha; kya tu Yerushalem mein akela pardeshi

hai; jo nahi janta, ki in dinon mein us mein kya kya huaa hai?

19 Us ne un se poochha; kaun si batein? Unhonne us se kaha; Yeshu nasri ke vishay mein jo

Parmeshwar aur sab logon ke nikat kaam aur vachan mein samarthi bhavishyadwakta tha.



20 Aur mahayajkon aur hamare sardaron ne use pakadva diya, ki us par mrityu ki aagya di jaye; aur

use kroos par chadhvaya.

21 Parantu hamein aasha thi, ki yahi istrayel ko chhutkara dega, aur in sab baton ke sivaay is ghatna

ko hue teesra din hai.

22 Aur ham mein se kai striyon ne bhi hamein aashcharya mein daal diya hai, jo bhor ko kabra par

gai thi.

23 Aur jab us ki loth na pai, to yah kahti hui aai, ki ham ne swargadooton ka darshan paya, jinhon

ne kaha ki vah jeevit hai.

24 Tab hamare sathiyon mein se kai ek kabra par gaye, aur jaisa striyon ne kaha tha, vaisa hi paya;

parantu us ko na dekha.

25 Tab us ne un se kaha; he nirbuddhiyon, aur bhavishyadwaktaon ki sab baton par vishwaas karne

mein mandamtiyon!
26 Kya avashya na tha, ki Masih ye dukh uthakar apni mahima mein pravesh kare?

27 Tab us ne Musa se aur sab bhavishyadwaktaon se aarambh karke sare pavitra shastron mein se,

apne vishay mein ki baton ka arth, unhein samjha diya.

28 Jtne mein ve us gaanv ke paas pahunche, jahan ve ja rahe the, aur uske dhang se aisa jaan pada,

ki vah aage badhna chahta hai.

29 Parantu unhonne yah kahkar use roka, ki hamare saath rah; kyonki sandhya ho chali hai aur din

ab bahut dhal gaya hai. Tab vah un ke saath rahne ke liye bheetar gaya.

%0 Jab vah un ke saath bhojan karne baitha, to us ne roti lekar dhanyavaad kiya, aur use todkar un

ko dene laga.
31 Tab un ki aankhe khul gai; aur unhonne use pahchaan liya, aur vah un ki aankhon se chhip gaya.

32 Unhonne aapas mein kaha; jab vah maarg mein ham se batein karta tha, aur pavitra shastra ka

arth hamein samjhata tha, to kya hamare man mein uttejna na utpann hui?
33 Ve usi ghadi uthkar Yerushalem ko laut gaye, aur un gyarhon aur un ke sathiyon ko ikatthe paya.
34 Ve kahte the, Prabhu sachmuch ji utha hai, aur Shamaun ko dikhai diya hai.

35 Tab unhonne maarg ki batein unhein bata di aur yah bhi ki unhonne use roti todte samay

kyonkar pahchana.

%6 Ve ye batein kah hi rahe ye, ki vah aap hi un ke beech mein aa khada huaa; aur un se kaha,

tumhein shanti mile.

37 Parantu ve ghabra gaye, aur dar gaye, aur samjhe, ki ham kisi bhoot ko dekhte hain.

38 Us ne un se kaha; kyon ghabrate ho aur tumhare man mein kyon sandeh uthte hain?



39 Mere haath aur mere paanv ko dekho, ki main vahi hoon; mujhe chhookar dekho; kyonki aatma

ke haddi maans nahi hota jaisa mujh mein dekhte ho.
“0 Yah kahkar us ne unhein apne haath paanv dikhaye.

41 Jab aanand ke mare un ko prateeti na hui, aur aashcharya karte the, to us ne un se poochha; kya

yahan tumhare paas kuchh bhojan hai?
42 Unhonne use bhooni machhli ka tukda diya.
43 Us ne lekar un ke samhane khaya.

44 Phir us ne un se kaha, ye meri ve batein hain, jo main ne tumhare saath rahte hue, tum se kahi
thi, ki avashya hai, ki jitni batein Musa ki vyavastha aur bhavishyadwaktaon aur bhajnon ki

pustakon mein, mere vishay mein likhi hain, sab poori hon.
4% Tab us ne pavitra shastra boojhne ke liye un ki samajh khol di.

46 Aur un se kaha, yon likha hai; ki Masih dukh uthayega, aur teesre din mare huon mein se ji

uthega.

47 Aur Yerushalem se lekar sab jatiyon mein man phiraav ka aur papon ki kshama ka prachaar, usi

ke naam se kiya jayega.
8 Tum in sab batein ke gavaah ho.

49 Aur dekho, jis ki pratigya mere pita ne ki hai, main us ko tum par utaroonga aur jab tak swarg se

samarth na pao, tab tak tum isi nagar mein thahre raho.
°0 Tab vah unhein baitniyyaah tak bahar le gaya, aur apne haath uthakar unhein aasheesh di.
1 Aur unhein aasheesh dete hue vah un se alag ho gaya aur swarg se utha liya gaya.
%2 Aur ve us ko dandavat karke bade aanand se Yerushalem ko laut gaye.

%3 Aur lagataar mandir mein upasthit hokar Parmeshwar ki stuti kiya karte the.

